
1 

ᐃᓚᒌᒃᑐᓄᑦ ᑮᓇᐅᔭᐃᑦ 

ᑐᒃᓯᕋᐅᑎᓕᐅᕐᓂᕐᒧᑦ ᒪᓕᒐᒃᓴᑦ  

 

1.0 ᐱᒋᐊᕈᑎᖓ 

 

ᓄᓘᔮᑦ ᐱᓕᕆᐊᖓᑕ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓂᒃ ᐃᑲᔫᓯᐊᒃᓴᖏᓐᓄᑦ ᐊᖏᕈᑎᖓ (ᐊᖏᕈᑎ)  

ᐱᓐᖑᖅᑎᑦᑎᓚᐅᕐᒪᑦ  ᐃᓚᒌᒃᑐᓄᑦ ᓄᓇᓕᖕᓄᓪᓗ ᐱᕙᓪᓕᐊᔾᔪᑎᒃᓴᐃᑦ ᑮᓇᐅᔭᓂ, , ᑕᐃᔭᐅᓪᓗᓂ 

ᐃᓚᒌᒃᑐᓄᑦ ᑮᓇᐅᔭᐃᑦ, ᐃᑲᔫᖃᑕᐅᖁᓪᓗᒋᑦ ᐃᓅᓯᕐᓄᕐᑦ ᐊᒻᒪ ᐃᓕᖅᑯᓯᓕᕆᓂᕐᒧᓪᓗ ᐊᒃᑐᐃᒍᑕᐅᔪᓄᑦ 

ᓄᓘᔮᑦ ᐱᓕᕆᐊᖓᓐᓂᑦ ᑕᓪᓕᒪᓄᑦ ᐊᒃᑐᖅᑕᐅᓯᒪᔪᓄᑦ ᓄᓇᓕᖕᓄᑦ ᕿᑭᖅᑖᓘᑉ ᐅᐊᖕᓇᖓᓃᑦᑐᓄᑦ − 

ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᓴᓂᕋᔭᒃ, ᐃᒡᓗᓕᒃ, ᒥᑦᑎᒪᑕᓕᒡᓗ. 

 

ᐃᓚᒌᒃᑐᓄᑦ ᑮᓇᐅᔭᐃᑦ ᐊᑐᐃᓐᓇᕈᖅᑕᐅᓯᒪᔪᑦ ᐃᑲᔪᖅᑕᐅᖁᓪᓗᒋᑦ ᐱᓕᕆᐊᒃᓴᑦ ᐃᓚᐅᑎᑦᑎᓂᐊᖅᑐᓂᒃ 

ᕿᑭᖅᑕᓂᒥᐅᓂᒃ ᐃᓄᖕᓂᑦ ᐊᒃᑐᖅᑕᐅᓯᒪᔪᓄᑦ ᕿᑭᖅᑖᓘᑉ ᐅᐊᖕᓇᖓᓂ ᓄᓇᓕᐅᔪᓄᑦ.  ᕿᑭᖅᑕᓃᒃᑯᑦ 

ᐊᒻᒪᓗ ᐸᕕᓐᓛᓐᑯᑦ ᐊᖏᖃᑎᒌᓯᒪᖕᒪᑎᒃ ᐃᓅᓯᕐᓄᑦ ᐊᒻᒪᓗ ᐃᓕᖅᑯᓯᕐᒥᒃ ᐊᒃᑐᖅᓯᓂᐊᕐᓂᖓᑦ ᓄᓘᔮᑦ 

ᐱᓕᕆᐊᖓ ᑖᒃᑯᓄᖓ ᓄᓇᓕᐅᔪᓄᑦ ᐅᔭᕋᕐᓂᐊᕐᕕᒃ ᐅᒪᓂᓕᒫᖓᓂᑦ.   

 

ᒪᓪᓗᒍ ᐊᖏᕈᑎ, ᕿᑭᖅᑕᓃᒃᑯᑦ ᐱᓕᕆᐊᒃᓴᖃᖅᑐᑦ ᐊᐅᓚᑦᑎᓂᖏᓐᓂᒃ ᐃᓚᒌᒃᑐᓄᑦ ᑮᓇᐅᔭᓂᒃ, ᐃᓚᒋᓗᒋᑦ 

ᕿᒥᕐᕈᓂᕐᒥᒃ ᐊᖏᕈᓯᐊᖅᑖᖅᑎᑦᑎᓂᕐᒥᓗ ᑐᒃᓯᕋᐅᑎᓂᒃ, ᑐᓂᓯᖃᑦᑕᖅᖢᑎᒃ ᑮᓇᐅᔭᓂᒃ, 

ᐃᖅᑲᓇᐃᔭᖃᑎᒋᔭᐅᑦᑎᐊᖅᖢᑎᒃ ᑮᓇᐅᔭᖅᑖᖅᓯᒪᔪᑦ, ᐅᓂᒃᑳᓕᐅᕈᑕᐅᓗᑎᒃ ᐸᕕᓐᓛᓐᑯᓐᓄᑦ ᐊᒻᒪᓗ 

ᐃᓄᖕᓄᑦ ᕿᑭᖅᑕᓂ ᓄᓇᓕᖕᓂ ᐱᓕᕆᐊᕆᔭᐅᓚᐅᖅᑑᑉ ᒥᒃᓵᓄᑦ.  ᑖᒃᑯᐊ ᐱᓕᕆᐊᒃᓴᕆᔭᐅᔪᑦ ᕿᑭᖅᑕᓃᒃᑯᑦ 

ᐃᓚᒌᒃᑐᓄᑦ ᑮᓇᐅᔭᖏᓐᓂᒃ ᑲᑎᒪᔨᕋᓛᖏᓐᓄᑦ.   

 

1.1 ᒪᑐᐃᖅᓯᓂᖅ ᑐᒃᓯᕋᐅᑎᓕᐅᕈᒪᔪᓄᑦ   

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᕿᑭᖅᑕᓃᒃᑯᑦ) ᑎᒍᓯᖃᑦᑕᖅᑐᑦ ᑮᓇᐅᔭᓂᒃ ᑐᒃᓯᕋᖅᑐᓂᒃ ᐃᓚᒌᒃᑐᓄᑦ 

ᑮᓇᐅᔭᖏᓐᓂᑦ ᐊᕐᕌᒎᑉ ᐃᓗᐊᓂ, ᐊᑐᖅᖢᑎᒃ ᒪᑐᐃᖅᓯᓂᕐᒧᑦ ᑐᒃᓯᕋᐅᑎᓕᐅᕈᒪᔪᓄᑦ.   

 

ᑲᑎᓪᓗᒋᑦ ᑮᓇᐅᔭᐃᑦ ᐊᑐᐃᓐᓇᐅᑎᑕᐅᔪᑦ ᐱᓕᕆᐊᒃᓴᓄᑦ ᐃᑲᔪᕐᓂᐊᖅᑐᓂᒃ ᑐᕌᒐᔭᐅᔪᓄᑦ ᐃᓚᒌᒃᑐᓄᑦ 

ᑮᓇᐅᔭᖏᓐᓄᑦ  $1,100,000ᖑᖃᑦᑕᖅᑐᖅ ᐊᕐᕌᒍᑕᒫᑦ.  

 

ᖃᓄᖅ ᐱᓇᓱᖃᑕᐅᔪᓐᓇᖅᐸᑦ 

ᕿᒥᕐᕈᓗᒋᑦ ᑖᒃᑯᐊ ᒪᓕᒐᒃᓴᑦ ᑐᒃᓯᕋᐅᑎᓕᐅᓚᐅᓐᖏᑎᓪᓗᑎᑦ, ᐊᒻᒪᓗ ᑖᒃᑯᐊ ᖃᕆᓴᐅᔭᒃᑯᑦ ᐱᔭᐅᔪᓐᓇᖅᑐᑦ 

ᑐᒃᓯᕋᐅᑎᓕᐅᕐᓂᕐᒧᑦ ᑐᑭᓯᒋᐊᕈᑎᑦ ᐅᕙᓐᖓᑦ  info@qia.ca ᐅᕝᕙᓘᓐᓃᑦ ᑐᒃᓯᕋᕐᓗᑎᒃ ᑎᑎᖅᑲᑎᒍᑦ 

ᕿᑭᖅᑕᓃᒃᑯᑦ ᐊᓪᓚᕝᕕᖏᓐᓂᑦ.  ᑐᒃᓯᕋᐅᑎᓕᐅᕈᒪᔪᑦ ᖃᐅᔨᒋᐊᖁᔭᐅᓯᒪᒋᕗᑦ ᕿᑭᖅᑕᓃᒃᑯᑦ 

ᐃᖅᑲᓇᐃᔭᖅᑎᖓᓂᒃ ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒧᑦ ᑲᒪᔨᖓᓂ ᑐᒃᓯᕋᐅᑎᓕᐅᓕᖅᑎᓪᓗᓯ ᐃᑲᔪᕈᓐᓇᖅᑐᑦ.   

 

ᑐᒃᕋᐅᑎᑦ ᑐᓂᔭᐅᔪᓐᓇᖅᑐᑦ ᓇᒃᓯᐅᔾᔨᓗᓯ ᓇᓪᓕᐊᖕᓂᑐᐃᓐᓇᒃᑯᑦ:   

• ᐃᕐᖐᓐᓈᖅᑕᐅᑎᒃᑯᑦ  info@qia.ca  

• ᓱᑲᑦᑐᒃᑯᑦ (867) 979-3238 

mailto:info@qia.ca

ᐃᓚᒌᒃᑐᓄᑦ ᑮᓇᐅᔭᐃᑦ 

ᑐᒃᓯᕋᐅᑎᓕᐅᕐᓂᕐᒧᑦ ᒪᓕᒐᒃᓴᑦ  

• ᐋᓪᓗᒍᓘᓐᓃᑦ ᕿᑭᖅᑕᓃᒃᑯᓐᓄᑦ ᐅᕝᕙᓘᓐᓃᑦ ᕿᑭᖅᑕᓃᒃᑯᑦ ᓄᓇᓕᖕᓂ ᑐᓴᐅᒪᑎᑦᑎᔨᖏᓐᓄᑦ  

• ᑎᑎᖅᑲᐅᓯᕝᕕᒃᑯᓪᓘᓐᓃᑦ ᓇᒃᓯᐅᑎᓗᒍ ᐅᕗᖓ: 

ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒧᑦ ᑲᒪᔨᖓ  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ  

ᐃᒡᓗᕗᑦ ᐃᓪᓗᖓᓂ, 2nd ᖁᓕᕇᓕᖕᒥᑦ 

ᑎᑎᖅᑲᖅᑖᕐᕕᐊ  1340 ᐃᖃᓗᐃᑦ, ᓄᓇᕗᑦ  X0A 0H0 

 

ᐱᔭᕇᖅᓯᒪᔪᑦ ᑐᒃᓯᕋᐅᑎᑦ ᐃᓱᒪᒋᔭᐅᖃᑦᑕᕐᓂᐊᖅᑐᑦ ᐃᓚᒌᒃᑐᓄᑦ ᑮᓇᐅᔭᖏᓐᓂᒃ.  ᐊᑐᓕᖁᔭᐅᓯᒪᖕᒥᔪᖅ 

ᑖᒃᑯᐊ ᑐᒃᓯᕋᐅᑎᓕᐅᖅᑐᑦ ᓇᓗᓇᐃᔭᕐᓗᑎᒃ ᑐᒃᓯᕋᐅᑎᖏᑦ ᐱᔭᐅᓚᐅᕐᒪᖔᑖᒃ ᓄᓇᓕᖕᓂ 

ᐱᕙᓪᓕᐊᑎᑦᑎᓂᕐᒧᑦ ᑲᒪᔨᖓᓐᓄᑦ.   

 

ᑖᓐᓇ ᑐᒃᓯᕋᐅᑕᐅᔪᑦ ᐱᓕᕆᐊᒃᓴᕆᔭᐅᔪᒪᔪᖅ ᐱᕕᒃᓴᖃᑦᑎᐊᓐᖏᑉᐸᑦ ᑭᓪᓕᖃᕈᓂᓘᓐᓃᑦ, ᑐᒃᓯᕋᖅᑐᑦ 

ᓇᓗᓇᐃᔭᑦᑎᐊᖃᑦᑕᕐᓗᑎᒃ ᑐᒃᓯᕋᐅᑎᓂᒃ.  ᑐᒃᓯᕋᖅᑐᓕᒫᑦ ᑐᓴᖅᑎᑕᐅᓂᐊᖅᑐᑦ ᐊᖏᖅᑕᐅᖕᒪᖔᑦ 

ᐊᖏᖅᑕᐅᓐᖏᒻᒪᖔᑕᓘᓐᓃᑦ, ᕿᒥᕐᕈᔭᐅᓯᒪᓕᖅᑎᓪᓗᒍ ᑲᑎᒪᔨᕋᓛᓄᑦ.  ᑐᒃᓯᕋᐅᑎᓕᐅᖅᑐᑦ 

ᑐᓂᓯᖃᑦᑕᕆᐊᖃᖅᐳᑦ ᑐᒃᓯᕋᐅᑎᒥᖕᓂᑦ 4ᓂ ᐱᓇᓱᐊᕈᓯᓂᒃ ᓯᕗᓂᐊᒍᑦ ᐱᓕᕆᐊᒃᓴᕆᔭᐅᔪᒪᓂᐊᖅᑑᑉ 

ᐱᒋᐊᕐᕕᒃᓴᕆᓂᐊᖅᑕᖓᓐᓂᑦ.   

2.0 ᐃᓚᒌᒃᑐᓄᑦ ᑮᓇᐅᔭᐃᑦ 

2.1 ᑐᕌᒐᑦ  

ᐃᓚᒌᒃᑐᓄᑦ ᑮᓇᐅᔭᓄᑦ ᑲᑎᒪᔨᕋᓛᖏᑦ ᕿᒥᕐᕈᖃᑦᑕᖅᑐᑦ ᑐᒃᓯᕋᐅᑎᓕᒫᓂᒃ ᒪᓕᒃᖢᑎᒃ ᑮᓇᐅᔭᓂᒃ 

ᐊᑐᐃᓐᓇᕈᖅᑕᐅᓯᒪᔪᓄᑦ ᐊᒻᒪᓗ ᒪᓕᒃᑎᐊᕆᐊᖃᖅᖢᑎᒃ ᕿᑭᖅᑕᓃᒃᑯᑦ ᐱᓕᕆᔾᔪᓯᕆᔭᖓᓂᑦ.  ᑐᕌᒐᖏᑦ 

ᐃᓚᒌᒃᑐᓄᑦ ᑮᓇᐅᔭᖏᑦ ᑎᑎᕋᖅᑕᐅᓯᒪᔪᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓂᒃ ᐃᑲᔫᓯᐊᖅᑖᕐᓂᖏᓐᓄᑦ 

ᐊᖏᕈᑎᓂ ᐊᒻᒪᓗ ᕿᑭᖅᑕᓃᒃᑯᓐᓄᑦ ᐱᕙᓪᓕᐊᑎᑕᖏᓐᓂᒃ ᐊᐅᓚᑦᑎᓂᕐᒧᑦ ᐋᖅᑭᒃᓱᖅᓯᒪᓂᕆᔭᖓᓂᑦ 

ᑮᓇᐅᔭᐃᑦ.  ᐃᓚᒌᒃᑐᓄᑦ ᑮᓇᐅᔭᖏᑦ ᒪᓂᒪᑎᑕᐅᓯᒪᔪᑦ ᐃᓄᖕᓂᑦ ᐃᑲᔪᕈᒪᓪᓗᑎᒃ ᓄᓇᓕᖕᓃᑦᑐᓄᑦ ᐃᒫᒃ:   

i. ᐱᕕᒃᓴᖃᖅᑎᑦᑎᓂᕐᒥᒃ ᐱᔪᓐᓇᕐᓂᕆᔭᐅᔪᑦ−ᐅᓄᖅᓯᒋᐊᖁᓪᓗᒋᑦ ᐊᒻᒪᓗ ᑲᑐᔾᔨᖃᑎᖃᕈᓐᓇᕐᓗᑎᒃ 

ᐱᔪᓐᓇᕐᓂᕆᔭᐅᓕᕇᖅᑐᓂᒃ ᓄᓇᓕᖕᓂ  

ii. ᓇᓗᓇᐃᖅᓯᓂᕐᒥᒃ ᐊᔾᔨᒌᒃᑐᒃᑯᑦ ᑮᓇᐅᔭᐃᑦ ᑐᓂᐅᖅᑲᖅᑕᐅᓂᖏᓐᓄᑦ ᐊᒃᑐᐃᒍᑕᐅᓂᐊᖅᑐᓂᒃ 

ᐃᑲᔫᓯᐊᖅᑖᕈᑕᐅᓂᐊᖅᑐᓂᓗ ᓄᓇᓕᖕᓂ ᐊᒻᒪᓗ ᑮᖑᕚᕇᓄᑦ  

iii. ᐋᖅᑭᐅᒪᑎᑦᑎᓂᕐᒥᒃ ᓄᓇᓕᐅᑉ ᐱᕙᓪᓕᐊᑎᒍᒪᔭᖏᓐᓄᑦ ᑐᕌᒐᖏᓐᓂᒃ 

iv. ᐱᐅᓯᒋᐊᖅᑎᑦᑎᓂᕐᒥᒃ ᐃᓅᓯᕐᓂ ᐊᒻᒪ ᐃᓕᖅᑯᓯᕐᒥᓗ ᐊᒃᑐᐃᔪᑦ ᐋᖅᑭᒋᐊᕈᑎᖏᑦ 

ᐱᐅᓯᒋᐊᕈᑎᖏᓪᓘ•ᓃᑦ ᑲᔪᓯᑎᑕᐅᓐᖏᑉᐸᑕ ᐅᕝᕙᓘᓐᓃᑦ ᓂᐅᕆᓇᓐᖏᑦᑐᓂᒃ ᐊᒃᑐᐃᓂᖃᖅᐸᑦ  

v. ᖃᑭᒋᐊᖅᑎᑦᑎᓂᖅ, ᑐᑭᓯᐅᒪᓕᖅᑎᑦᑎᓂᖅ ᐊᒻᒪᓗ ᐃᓕᓐᓂᐊᕐᓂᖅ  

vi. ᒪᑐᐃᖓᑦᑎᐊᕐᓗᑎᒃ ᐊᒻᒪᓗ ᓵᓐᖓᕝᕕᖃᕐᓗᑎ 

vii. ᐱᕕᒃᓴᖃᖅᑎᑦᑎᓂᕐᒥᒃ ᐃᓄᐃᑦ ᐃᓚᒋᔭᐅᓂᖏᓐᓄᑦ ᓄᓘᔮᑦ ᐱᓕᕆᐊᖓᓂ 

viii. ᓴᖅᑭᔮᖅᑎᑦᑎᓂᕐᒥᒃ ᓵᓐᖓᔭᕆᐊᖃᕐᓂᕐᒥᒃ ᒪᑐᐃᖓᑦᑎᐊᕆᐊᖃᕐᓂᕐᒥᓗ ᕿᑭᖅᑕᓂ ᐃᓄᖕᓄᑦ 

ᐊᑐᖅᐸᒃᑐᓂᒃ ᐃᓚᒌᒃᑐᓄᑦ ᑮᓇᐅᔭᖏᓐᓂᑦ  

ᐃᓚᒌᒃᑐᓄᑦ ᑮᓇᐅᔭᐃᑦ 

ᑐᒃᓯᕋᐅᑎᓕᐅᕐᓂᕐᒧᑦ ᒪᓕᒐᒃᓴᑦ  

ix. ᓇᓗᓇᐃᔭᐃᓂᕐᒥᒃ ᐊᒻᒪᓗ ᐱᓇᓱᖃᑕᐅᓂᕐᒥᒃ ᐱᕕ3ᒃᓴᐅᔪᓂᒃ ᐱᕈᖅᐸᓪᓕᐊᔾᔪᑎᒋᔭᐅᔪᓐᓇᖅᑐᓄᑦ 

ᓄᑖᓂᒃ ᐊᒻᒪᓗ ᑐᑭᒧᐊᖃᑎᒋᔭᐅᔪᓂᒃ ᑲᑐᔾᔨᖃᑎᒋᔭᐅᔪᓄᑦ ᐊᒻᒪᓗ ᑮᓇᐅᔭᖃᕐᓂᕐᒥᒃ 

ᐊᔾᔨᒌᓐᖏᑦᑐᓂᒃ ᑮᓇᐅᔭᖅᑖᕐᕕᐅᔪᓐᓇᖅᑐᓂᒃ  

x. ᑐᑭᓯᒍᑎᒃᓴᓂ ᐊᐅᓚᑦᑎᓂᕐᒥᒃ ᓇᐅᑦᑎᖅᓱᕐᓂᒃᑯᑦ ᕿᒥᕐᕈᓂᒃᑯᓪᓗ ᐃᑲᔪᕐᓂᐊᖅᑐᓂᒃ ᐊᒻᒪᓗ 

ᑲᔪᓯᒍᑕᐅᖏᓐᓇᕐᓂᐊᖅᑐᓂᓗ ᐃᓚᒌᒃᑐᓄᑦ ᑮᓇᐅᔭᖏᓐᓂᒃ, ᒪᓕᓪᓗᒍ ᐊᖏᕈᑎ  

2.2 ᑮᓇᐅᔭᐃᑦ ᒪᓂᒪᔪᑦ 

ᕿᑭᖅᑕᓃᒃᑯᑦ ᐸᕕᓐᓛᓐᑯᓪᓗ ᐊᖏᖃᑎᒌᓯᒪᖕᒪᑕ ᐊᔾᔨᒌᓐᖏᑦᑐᓂᒃ ᐊᕐᕌᒍᑕᒫᑦ ᑮᓇᐅᔭᓂᒃ 

ᑐᓂᓯᖃᑦᑕᕈᒪᓪᓗᑎᒃ ᑎᑭᓪᓗᒍ ᐊᖏᓂᖅᐹᕆᔭᖓᓄᑦ  $550,000ᓂ ᐊᑐᓂ ᖁᓕᐅᓂᐊᖅᑐᓄᑦ ᐊᕐᕌᒍᓄᑦ 

ᐱᒋᐊᕐᓗᓂ ᐄᐳᓪ 2019ᒥ.  ᕿᑭᖅᑕᓃᒃᑯᑦ ᓇᓗᓇᐃᖅᓯᓯᒪᔪᑦ ᐊᖏᓂᖅᐹᒥᒃ ᑐᓂᓯᒍᒪᓪᓗᑎᒃ ᐊᕐᕌᒍᑕᒫᑦ.  

ᑕᒪᓐᓇ ᐃᒫᒃ ᑐᑭᓕᒃ ᐃᓚᒌᒃᑐᓄᑦ ᑮᓇᐅᔭᖏᑦ ᑐᓂᔭᐅᔪᑦ ᐋᖅᑭᒃᑕᐅᓯᒪᔪᑦ  $1,100,000 ᐊᕐᕌᒍᑕᒫᑦ ᐄᐳᒥᑦ 

2019 ᒪᔾᔨᒧᑦ 2030ᒧᑦ.  ᑕᐃᒪ ᖁᓖᑦ ᐊᕐᕌᒍᑦ ᖄᖏᖅᓯᒪᓕᖅᑎᓪᓗᒋᑦ, ᕿᑭᖅᑕᓃᒃᑯᑦ ᐸᕕᓐᓛᓐᑯᓪᓗ 

ᕿᒥᕐᕈᓛᖅᑐᑦ ᖃᓄᖅ ᑲᔪᓯᑦᑎᐊᖅᑎᒋᓯᒪᖕᒪᖔᑦ ᑖᒃᑯᐊ ᑮᓇᐅᔭᐃᑦ ᐊᒻᒪᓗ ᑭᖑᓂᖓᓂ ᑐᑭᑖᖅᑎᑦᑎᓗᑎᒃ 

ᑲᔪᓯᓂᐊᕐᒪᖔᑦ ᐅᔭᕋᕐᓂᐊᕐᕕᐅᑉ ᐅᒪᓂᓕᒫᖓᓂᑦ.   

 

ᐃᓚᒌᒃᑐᓄᑦ ᑮᓇᐅᔭᖅᑖᕐᓂᖅ ᐊᑕᐅᓯᕐᒧᑦ ᐅᕝᕙᓘᓐᓃᑦ ᐊᒥᓱᓄᑦ ᐊᕐᕌᒍᓄᑦ ᐱᓕᕆᐊᒃᓴᒧᑦ 

ᑐᓂᔭᐅᒃᑲᓐᓂᓐᖏᑐᐃᓐᓇᕆᐊᖃᖅᑐᑎᑦ ᓯᕗᓂᕐᒥᒃ ᐊᕐᕌᒍᓂ.  ᓯᕗᓂᕐᒥᒃ ᑮᓇᐅᔭᐃᑦ ᖃᓄᐃᓕᖓᓂᑦ 

ᓇᓗᓇᐃᖅᓯᒪᓂᐊᖅᑐᑦ ᐊᔾᔨᒌᓐᖏᑦᑐᓂᒃ ᐱᔾᔪᑎᖃᕐᓗᑎᒃ, ᐃᓚᒋᓗᒋᑦ ᐱᓕᕆᐊᕆᔭᐅᓯᒪᔪᑦ ᑭᖑᓂᑦᑎᓐᓂ, 

ᐱᔾᔪᑎᒋᔭᖏᑦ ᑐᒃᓯᕋᐅᑎᑦ, ᐊᒻᒪᓗ ᐋᖅᑭᒋᐊᖅᓯᒪᓂᖓ ᐃᓚᒌᒃᑐᓄᑦ ᑮᓇᐅᔭᖏᓐᓂᒃ ᑐᕌᒐᖏᑦ ᐊᒻᒪᓗ ᑭᓱᓂᒃ 

ᑐᕌᕐᕕᖃᕐᓂᐊᕐᓂᖏᑦ ᐃᓱᒪᒋᔭᐅᓂᐊᖅᑐᑦ.   

2.3 ᑭᓱᓂᒃ ᑐᕌᖓᓂᐊᕐᓂᖏᑦ 

ᐊᑐᓂ ᑮᓇᐅᔭᐃᑦ ᒪᓂᒪᑎᑕᐅᓕᖅᑎᓪᓗᒋ3, ᕿᑭᖅᑕᓃᒃᑯᑦ ᓇᓗᓇᐃᔭᐃᓂᐊᖅᑐᑦ ᑭᓱᓂᒃ 

ᐱᓕᕆᐊᒃᓴᖃᕐᓂᐊᕐᓂᖏᑦ ᐃᑲᔪᕐᓂᐊᖅᑐᒥᒃ ᐃᓱᒪᓕᐅᕈᑎᖃᖅᑎᓪᓗᒋᑦ ᓇᓪᓕᐊᖑᔪᓂᒃ 

ᓯᕗᓪᓕᐅᑎᑦᑎᔭᕆᖃᕐᓂᐊᕐᓂᖏᓐᓄᑦ.  ᑕᒪᒃᑯᐊ ᐱᓕᕆᐊᖑᔪᒪᔪᑦ ᓇᓗᓇᐃᖅᑕᐅᓯᒪᔪᑦ ᓄᓇᓕᖕᒥᐅᑦ 

ᐱᔪᒪᔭᖏᓐᓂᒃ ᐊᒻᒪᓗ ᐋᖅᑭᒋᐊᖅᑕᐅᓗᑎᒃ ᑐᕌᒐᕆᔭᐅᔪᓂᒃ ᐃᓚᒌᒃᑐᓄᑦ ᑮᓇᐅᔭᖏᓐᓄᑦ ᐊᒻᒪᓗ 

ᕿᑭᖅᑕᓃᒃᑯᓐᓄᑦ.  ᐱᓕᕆᐊᒃᓴᑦ ᐱᒋᐊᕈᑎᒃᓴᓪᓘᓐᓃᑦ ᑕᒪᒃᑯᓂ ᐱᓕᕆᐊᒃᓴᖃᕈᒪᓂᐊᖅᑐᑦ,  

ᑐᕌᑦᓴᐃᓐᓇᖅᑐᒃᑯᑦ ᑐᕌᑦᓴᐃᓐᓇᐅᓐᖏᑦᑐᒃᑯᓪᓘᓐᓃᑦ ᐱᕈᖅᐸᓪᓕᐊᑎᑦᑎᓂᕐᒥᒃ ᐱᔪᓐᓇᕐᓂᕆᔭᐅᔪᓂᒃ 

ᓄᓇᓕᖕᒥ, ᓯᕗᓪᓕᐅᑎᑕᐅᖃᑦᑕᕐᓂᐊᖅᑐᑦ ᐃᓚᒌᒃᑐᓄᑦ ᑮᓇᐅᔭᖏᓐᓂ ᑲᑎᒪᔨᕋᓛᓄᑦ.  

 

ᐱᓇᓱᒍᒪᔪᑦ ᑲᔪᖏᖅᓴᖅᑕᐅᓯᒪᕗᑦ ᓇᓗᓇᐃᖅᓯᒋᐊᖃᖅᖢᑎᒃ ᖃᓄᖅ ᑐᒃᓯᕋᐅᑎᓕᐊᖓ ᒪᓕᒻᒪᖔᑦ 

ᑐᕌᒐᕆᔭᐅᔪᓂᒃ.  ᑐᒃᓯᕋᐅᑎᑦ ᒪᓕᓐᖏᑦᑐᓂᒃ ᑐᕌᒐᕆᔭᐅᔪᓂᒃ ᐃᓱᒪᒋᔭᐅᓂᐊᖅᑐᑦ ᑭᓯᐊᓂ 

ᕿᒥᕐᕈᔭᐅᓕᖅᑎᓪᓗᒋᑦ ᐊᑖᓃᑎᑕᐅᓂᖅᓴᐅᓂᐊᖅᑐᑦ ᑕᐃᒃᑯᓂᖓᓐᓂᐅᖓᓐᓂᑦ ᑐᕌᒐᓂᒃ ᒪᓕᒃᑐᓄᑦ.   

 

ᒫᓐᓇ, ᑐᕌᒐᕆᔭᐅᔪᑦ ᐱᓕᕆᐊᒃᓴᕆᔭᐅᔪᓐᓇᖅᑐᓄᑦ ᐅᑯᐊᖑᕗᑦ:  

1. ᐱᔪᓐᓇᕐᓂᖅᑖᕐᓂᖏᑦ ᓄᓇᓖᑦ 

ᐃᓚᒌᒃᑐᓄᑦ ᑮᓇᐅᔭᐃᑦ 

ᑐᒃᓯᕋᐅᑎᓕᐅᕐᓂᕐᒧᑦ ᒪᓕᒐᒃᓴᑦ  

ᑖᒃᑯᐊ ᐱᓕᕆᐊᒃᓴᑦ ᐱᒋᐊᕈᑎᒃᓴᓪᓘᓐᓃᑦ ᐋᖅᑭᐅᒪᔪᓂᒃ ᐅᓄᖅᓯᒋᐊᖅᑎᑦᑎᓂᐊᖅᑐᓄᑦ ᓄᓇᓕᖕᒥ 

ᐱᔪᓐᓇᕐᓂᕆᔭᖓᓂᒃ  ᐊᒃᓱᕈᓐᓇᖅᑐᓂᒃ ᓴᖅᑭᑦᑐᓄᑦ ᓄᓘᔮᑦ ᐱᓕᕆᐊᖓᓐᓂᑦ.  ᒪᑭᑕᑦᑎᐊᖅᑐᑦ 

ᓄᓇᓕᖃᕐᓂᖅ ᐃᒫᒃ ᑐᑭᖃᕈᓐᓇᖅᑐᖅ, ᓱᕐᓗ ᑭᓱᑕᖃᑦᑎᐊᕐᓂᖅ ᓄᓇᓕᖕᒥ ᐱᖁᑎᕐᔪᐊᓂ, 

ᐱᕙᓪᓕᐊᓂᕐᒧᑦ, ᐃᓅᓯᕐᒧᑦ, ᐃᓕᖅᑯᓯᕐᒧᑦ ᐊᒻᒪᓗ ᐊᕙᑎᓕᕆᓂᕐᒥᒃ ᐊᑐᕈᓐᓇᖅᑐᓂᒃ ᐃᓚᒋᓗᒋᑦ 

ᐱᖁᑎᖃᑦᑎᐊᕐᓂᖅ ᐊᒻᒪᓗ ᑲᔪᓯᑦᑎᐊᖅᑐᒥᒃ ᐊᐅᓚᑦᑎᓂᕐᒥᒃ.  ᑕᒪᒃᑯᐊ ᓇᓗᓇᐃᔭᕈᑎᒋᔭᐅᔪᓐᓇᖅᑐᑦ 

ᓄᓇᓕᖕᒥᐅᓄᑦ ᐱᔭᐅᔭᕆᐊᖃᖅᑐᓄᑦ, ᐊᒻᒪᓗ ᓄᓇᓕᒃ ᓱᖏᐅᑎᕙᓪᓕᐊᒍᓐᓇᖅᖢᑎᒃ 

ᑭᐅᔾᔪᑎᖃᕈᓐᓇᖅᓯᓗᑎᓪᓗ ᐊᒃᓱᕈᓐᓇᖅᑐᓂᒃ ᓄᓇᓕᐅᑉ ᐃᓗᐊᓂ ᓯᓚᑖᓂᓗ.   

 

ᑐᒃᓯᕋᐅᑎᓕᐅᕐᓂᐊᕈᕕᑦ ᐋᖅᑭᒃᓯᒪᓗᒋᑦ ᐃᑲᔪᕐᓂᖃᕐᓂᖃᖁᓪᓗᒋᑦ ᓄᓇᓕᖕᒧᑦ ᐅᑯᐊᖑᔪᓐᓇᖅᖢᑎᒃ, 

ᑭᓪᓕᒋᔭᐅᓐᖏᓪᓗᑎᒃ, ᑕᐃᒃᑯᓂᖓ ᐱᓕᕆᐊᒃᓴᓂ ᓄᓇᓕᖕᒥᐅᓂ ᐊᑦᑕᕐᓇᖅᑐᒦᑎᑦᑎᑕᐃᓕᓂᕐᒥᒃ, 

ᐃᓅᓯᕐᓂ ᐊᑕᐅᓯᐅᖃᑎᒌᒍᓐᓇᕐᓂᕐᒥᒃ, ᐱᓐᖑᐊᖅᑐᓕᕆᓂᖅ, ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐊᒻᒪᓗ 

ᖃᓄᐃᑦᑕᐃᓕᓂᕐᒥᒃ, ᓂᕿᒃᓴᖃᑦᑎᐊᖏᓐᓇᕐᓂᕐᒧᑦ, ᐃᓕᓐᓂᐊᖅᑐᓕᕆᓂᖅ, ᓴᓇᓐᖑᐊᖅᑐᓕᕆᓂᖅ 

ᐃᓕᑯᖅᓯᓕᕆᓂᕐᓗ ᐊᒻᒪᓗ ᐊᕙᑎᒥᒃ ᓇᐅᑦᑎᖅᑐᕐᓂᕐᒧᑦ.   

 

2. ᐃᓚᒌᑦ ᓴᓐᖏᔫᓕᕐᓂᖏᑦ 

ᑕᒪᒃᑯᐊ ᐱᖃᐅᓯᑎᔭᐅᔪᓐᓇᖅᑐᑦ ᐱᓕᕆᐊᒃᓴᐅᓗᑎᒃ ᐱᒋᐊᕈᑎᒃᓴᐅᓗᑎᒃ ᐋᖅᑭᒃᓯᒪᓗᑎᒃ 

ᐱᔪᓐᓇᕐᓂᖅᑖᖅᑎᑦᑎᒍᑕᐅᓂᐊᖅᑐᒥᒃ ᐃᓚᒌᓄᑦ ᓱᖏᐅᑎᕙᓪᓕᐊᒍᓐᓇᖁᓪᓗᒋᑦ ᐊᓯᔾᔨᖅᐸᓪᓕᐊᔪᓂᒃ 

ᐊᒃᓱᕈᓐᓇᖅᑐᓂᓗ ᓴᖅᑭᓯᒪᔪᓂᑦ ᐊᑕᐅᓯᕐᒥᒃ ᐊᑕᐅᓯᐅᓐᖏᑦᑐᒥᒃ ᐃᓚᒋᔭᐅᔪᒧᑦ ᐃᖅᑲᓇᐃᔭᖅᑐᒥᒃ 

ᓄᓘᔮᓂ ᐅᔭᕋᕐᓂᐊᕐᕕᐊᓂ ᑕᒪᓐᓇ ᐊᒃᑐᐃᒍᑕᐅᔪᓐᓇᕐᒪᑦ.  ᑕᒪᒃᑯᐊ ᐱᕕᒃᓴᐅᔪᑦ 

ᐅᔭᕋᕐᓂᐊᕐᕕᖕᒥᓐᖔᖅᑐᓂᒃ ᐊᒃᑐᐃᓂᐊᖅᑐᑦ ᐃᓚᒌᓕᒫᓂᒃ, ᐊᒻᒪᓗ ᐊᒃᓱᕈᓐᓇᖅᑐᓂᒃ 

ᑎᑭᑕᐅᑐᐃᓐᓇᕆᐊᖃᖅᖢᑎᒃ ᓱᕈᕈᑕᐅᑐᐃᓐᓇᕆᐊᖃᖅᑐᓂᒃ ᐃᓚᒌᓄᑦ ᐊᐃᑉᐸᕇᖕᓄᑦ.   

 

ᑐᒃᓯᕋᐅᑎᑦ ᐋᖅᑭᒃᑕᐅᓯᒪᔪᑦ ᐃᑲᔪᕐᓂᐊᕐᓗᑎᒃ ᓴᓐᖏᓕᖅᑎᑦᑎᓂᕐᒥᒃ ᐃᓚᒌᓂ ᐅᑯᐊᖑᔪᓐᓇᖅᑐᓄᑦ, 

ᑭᒡᓕᒋᔭᐅᓐᖏᓪᓗᑎᒃ, ᐱᓕᕆᐊᒃᓴᓂ ᑐᕌᖓᓂᐊᖅᑐᓂᒃ ᐃᓚᒌᑦ ᑐᓴᐅᒪᖃᑦᑕᐅᑎᓂᖏᓐᓂᒃ, 

ᐃᖅᑲᓇᐃᔮᖃᖅᑐᖁᑎᒋᔭᐅᔪᓂᒃ ᓇᓕᒨᕆᐊᕐᓂᖅᓴᐅᓂᖏᑦ, ᐱᓕᕆᐊᖃᕈᓐᓇᕐᓂᕐᒥᒃ 

ᐊᒃᓱᕈᓐᓇᖅᑐᓂᒃ, ᐊᒻᒪᓗ ᑮᓇᐅᔭᐃᑦ ᐊᐅᓚᑦᑎᔪᓐᓇᕐᓂᕐᒥᒃ.  

 

3. ᐃᖅᑲᓇᐃᔮᒃᓴᓄᑦ ᐸᕐᓇᒃᑕᐅᓂᕐᒧᑦ 

ᑕᒪᒃᑯᐊ ᐱᓕᕆᐊᒃᓴᕆᔭᐅᔪᓐᓇᖅᑐᑦ ᐱᒋᐊᕈᑎᒋᔭᐅᓗᑎᓪᓘᓐᓃᑦ ᐋᖅᑭᒃᓯᒪᓗᓂ ᑕᒪᒃᑯᓄᖓ 

ᐃᓄᖕᓄᑦ ᐃᖅᑲᓇᐃᔭᕈᓐᓇᖅᑐᓄᑦ ᐱᔪᓐᓇᕐᓂᖅᑖᖅᑎᑕᐅᓗᑎᒃ ᐃᖅᑲᓇᐃᔭᕈᓐᓇᖅᓯᓂᐊᕐᒪᑕ ᓄᓘᔮᑦ 

ᐅᔭᕋᕐᓂᐊᕐᕕᐊᓂ.  ᐱᒻᒪᕆᐅᕗᖅ ᐃᓄᐃᑦ ᐃᖅᑲᓇᐃᔭᕆᐅᖅᓴᖅᑎᑕᐅᓗᑎᒃ 

ᐃᖅᑲᓇᐃᔮᖅᑖᕈᓐᓇᕐᓂᐊᕐᒪᑕ ᓄᓘᔮᑦ ᐅᔭᕋᕐᓂᐊᕐᕕᐊᓂ, ᐊᒻᒪᓗ ᐱᔪᓐᓇᕐᓂᖃᓕᕐᓗᑎᒃ ᐊᓯᖏᓐᓂᒃ 

ᐃᖅᑲᓇᐃᔮᒃᓴᖅᓯᐅᕈᓐᓇᕐᓂᕐᒥᒃ. 

 

ᑐᒃᓯᕋᐅᑎᑦ ᐋᖅᑭᐅᒪᔪᑦ ᐃᑲᔪᕐᓂᐊᖅᑐᓂᒃ ᐃᖅᑲᓇᐃᔮᒃᓴᓄᑦ ᐸᕐᓇᒃᑕᐅᓂᕐᒥᒃ ᐅᑯᐊᖑᔪᓐᓇᖅᑐᑦ, 

ᑭᓪᓕᒋᔭᐅᓐᖏᓪᓗᑎᒃ, ᖃᕆᓴᐅᔭᓕᕆᓂᖅ, ᖃᓪᓗᓇᐅᔭᕆᐅᖅᓴᓂᖅ, ᓇᖕᒥᓂᖏᓐᓂᒃ ᑮᓇᐅᔭᓂᒃ 



 

 

5 

ᐃᓚᒌᒃᑐᓄᑦ ᑮᓇᐅᔭᐃᑦ 

ᑐᒃᓯᕋᐅᑎᓕᐅᕐᓂᕐᒧᑦ ᒪᓕᒐᒃᓴᑦ  

ᐊᐅᓚᑦᑎᔪᓐᓇᖅᓯᓂᕐᒥᒃ, ᐃᖅᑲᓇᐃᔮᒃᓴᓄᑦ ᐱᓇᓱᖕᓂᕐᒧᑦ ᓇᓪᓕᖅᑲᓕᐅᕆᐅᕐᓂᖅ ᐊᒻᒪᓗ 

ᐃᖅᑲᓇᐃᔮᒃᓴᓄᑦ ᐊᐱᖅᓱᖅᑕᐅᓂᕐᒧᑦ ᐃᓕᓐᓂᐊᖅᑎᑦᑎᓂᖅ.   

 

ᑕᒪᒃᑯᐊ ᓇᓗᓇᐃᖅᑕᐅᓯᒪᒐᓗᐊᖅᑎᓪᓗᒋᑦ ᕿᑭᖅᑕᓃᒃᑯᓐᓄᑦ ᓯᕗᓪᓕᐅᑎᑕᐅᒋᐊᖃᕐᓂᖏᓐᓄᑦ 

ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂ, ᑐᒃᓯᕋᖅᑐᑦ ᓇᓗᓇᐃᔭᐃᑦᑎᐊᕆᐊᖃᖅᑐᑦ ᑐᒃᓯᕋᐅᑎᖏᓐᓂᒃ ᑎᑎᕋᐅᓯᕆᓗᒋᑦ 

ᓄᓇᓕᖕᒥ ᐱᔭᐅᔭᕆᐊᖃᖅᑐᓂᒃ, ᐊᒻᒪᓗ ᐅᓂᒃᑳᕐᓗᑎᒃ ᖃᓄᖅ ᑖᓐᓇ ᐱᓕᕆᐊᒃᓴᕆᔪᒪᔭᐃᑦ 

ᑲᔪᓯᑎᑦᑎᓯᒪᓂᐊᕐᒪᖔᑦ ᑕᒪᒃᑯᓂᖓ ᐱᔪᒪᔭᐅᔪᓂᒃ ᓄᓇᓕᖕᒥ ᐅᕝᕙᓘᓐᓃᑦ ᕿᑭᖅᑖᓘᑉ ᐅᐊᖕᓇᖓᓂᒃ 

ᓄᓇᓕᖃᖅᑐᓄᑦ.  

3.0 ᐱᔪᓐᓇᕐᓂᓖᑦ 

3.1 ᐱᔪᓐᓇᕐᓂᓖᑦ 

ᑕᒪᒃᑯᐊ ᐊᑖᓃᑦᑐᑦ ᐃᑲᔪᖅᑕᐅᔪᓐᓇᖅᑐᑦ ᐃᓚᒌᒃᑐᓄᑦ ᑮᓇᐅᔭᖏᓐᓄᑦ  

i. ᐃᓄᐃᑦ ᓇᔪᖅᑐᓂᒃ ᐃᒃᐱᐊᕐᔪᖕᒥ, ᒥᑦᑎᒪᑕᓕᖕᒥ, ᑲᖏᖅᑐᒑᐱᖕᒥ, ᐃᒡᓗᓕᖕᒥ ᓴᓂᕋᔭᖕᒥᓪᓘᓐᓃᑦ 

ii. ᕿᑭᖅᑖᓘᑉ ᐅᐊᖕᓇᖓᓂ ᓄᓇᓕᖕᒥ ᑲᑎᒪᔨᕋᓛᖑᔪᑦ 

iii. ᑮᓇᐅᔭᓕᐅᕈᓐᓇᓐᖏᑦᑐᓂᒃ ᑎᒥᐅᔪᓂᒃ 

iv. ᒐᕙᒪᐅᓐᖏᑦᑐᓂᒃ ᑎᒥᐅᔪᑦ 

ᒐᕙᒪᒃᑯᑦ ᐱᓕᕆᕕᖏᑦ, ᐃᓕᓐᓂᐊᖅᑎᑦᑎᔨᑦ, ᒐᕙᒪᐅᑉ ᑎᒥᖁᑎᖏᑦ, ᐊᒻᒪᓗ ᑮᓇᐅᔭᓕᐅᖅᑐᓄᑦ ᑎᒥᐅᔪᓂᒃ 

ᓱᕐᓗ ᑭᓪᓕᓯᓂᐊᖅᑏᑦ ᐅᕝᕙᓘᓐᓃᑦ ᓴᓇᔪᓕᕆᔩᑦ ᑮᓇᐅᔭᖃᖅᑎᑕᐅᔪᓐᓇᖅᑐᑦ ᑭᓯᐊᓂ ᑲᑐᔾᔨᖃᑎᖃᑐᐊᖅᐸᑦ 

ᐊᑕᐅᓯᕐᒥ ᐊᑕᐅᓯᐅᓐᖏᑦᑐᒥᓪᓘᓐᓃᑦ ᐱᔪᓐᓇᕐᓂᖃᖅᑐᒥᒃ ᑐᒃᓯᕋᕈᓐᓇᖅᑐᒥᒃ ᓇᓗᓇᐃᔭᖅᑕᐅᓯᒪᔪᓂᒃ ᖁᓛᓂ.  

ᑐᒃᓯᕋᖅᑐᑦ ᐱᓕᕆᐊᕆᓯᒪᒋᐊᖃᖅᑕᒥᖕᓂᑦ ᑲᔪᓯᑎᑦᑎᓯᒪᓐᖏᑦᑐᑦ ᐱᑎᑕᐅᔾᔮᓐᖏᑦᑐᑦ ᕿᑭᖅᑕᓃᒃᑯᓐᓂ, ᐃᒫᒃ 

ᑐᑭᓕᒃ ᐃᓚᒌᒃᑐᓄᑦ ᑮᓇᐅᔭᖏᓐᓂᑦ ᐃᑲᔪᖅᑕᐅᒍᓐᓇᓐᖏᑦᑐᖅ ᐅᓂᒃᑳᓕᐅᖅᓯᒪᓐᖏᑉᐸᑕ ᑭᖑᓂᖓᓂᑦ 

ᐱᓕᕆᐊᖑᓯᒪᔪᓂᑦ, ᐅᕝᕙᓘᓐᓃᑦ ᓯᖁᒥᑦᑎᓯᒪᓂᑰᑉᐸᑦ ᒪᓕᒐᒃᓴᐅᔪᓂᒃ ᐃᓚᒌᒃᑐᓄᑦ ᑮᓇᐅᔭᖏᓐᓂᑦ 

ᑐᓐᓂᖅᑯᓯᐊᖅᑖᕐᓂᕐᒧᑦ ᐊᖏᕈᑎᖓᓂ (ᑕᑯᒋᐊᕐᓗᒍ ᐃᓛᒃᑯᑦ 6.0).   

3.2 ᐱᓕᕆᐊᒃᓴᕆᔭᐅᔪᓐᓇᖅᑐᑦ 

ᕿᑭᖅᑕᓃᒃᑯᑦ ᑐᒃᓯᕋᐅᑎᓂ ᑎᒍᓯᖃᑦᑕᕐᓂᐊᖅᑐᑦ ᐱᔪᓐᓇᕐᓂᖃᖅᑐᓂᒃ ᑐᒃᓯᕋᖅᓯᒪᔪᓂᑦ ᓇᓗᓇᐃᔭᖅᓯᒪᔪᓂᒃ 

ᖁᓛᓂ.  ᕿᑭᖅᑕᓃᒃᑯᑦ ᓇᓗᓇᐃᖅᓯᓗᑎᒃ ᑖᒃᑯᓇᓐᖓᑦ ᐱᖓᓲᔪᓂᑦ ᐱᓕᕆᐊᒃᓴᕆᔭᐅᓂᐊᖅᑐᑦ ᖃᔅᓯᓂᑦ 

ᑮᓇᐅᔭᖅᑖᖅᑎᑕᐅᓂᐊᕐᒪᖔᑦ ᐃᓚᒌᒃᑐᓄᑦ ᑮᓇᐅᔭᖏᓐᓂᑦ, ᐃᓱᒪᒋᓗᒋᑦ ᐊᔾᔨᒌᓐᖏᓐᓂᕆᔭᖏᑦ ᐱᓕᕆᐊᒃᓴᑦ 

ᑮᓇᐅᔭᖅᑖᒍᓐᓇᖅᑐᑦ.  ᑐᒃᓯᕋᖅᑐᑦ ᓇᓗᓇᐃᔭᐃᒋᐊᖃᖅᐳᑦ ᓇᓪᓕᐊᖕᒥᒃ ᑮᓇᐅᔭᓂᒃ ᑐᒃᓯᕋᐅᑎᖃᕐᒪᖔᑦ 

ᐃᓚᒌᒃᑐᓄᑦ ᑮᓇᐅᔭᖏᓐᓂᑦ ᑕᑕᑎᕆᐊᓕᖕᓂᑦ.  ᑐᑭᓯᒍᑎ 1 ᓇᓗᓇᐃᔭᐃᓯᒪᔪᖅ ᐊᑐᓂ ᐃᓚᒌᒃᑐᓄᑦ 

ᑮᓇᐅᔭᖏᓐᓂᒃ ᐱᔭᐅᔪᓐᓇᖅᑐᓄᑦ ᐊᔾᔨᒌᓐᖏᑦᑑᑎᓪᓗᒋᑦ.  

 

ᑐᑭᓯᒍᑎ 1:ᐃᓚᒌᒃᑐᓄᑦ ᑮᓇᐅᔭᖏᑦ ᐊᔾᔨᒌᓐᖏᑦᑐᑦ ᐱᔭᐅᔪᓐᓇᖅᑐᑦ 

ᐊᖏᓂᖓ ᒪᓕᒃᑕᐅᔭᕆᐊᓖᑦ 

ᐃᓚᒌᒃᑐᓄᑦ ᑮᓇᐅᔭᐃᑦ 

ᑐᒃᓯᕋᐅᑎᓕᐅᕐᓂᕐᒧᑦ ᒪᓕᒐᒃᓴᑦ  

ᑮᓇᐅᔭᐃᑦ 

ᑐᒃᓯᕋᖅᑕᐅᔪᑦ 

ᑮᓇᐅᔭᐃᑦ 

ᖃᓄᐃᑦᑑᓂᖏᑦ 

ᐱᓕᕆᐊᒃᓴᖅ 

ᐊᑯᓂᐅᑎᒋᓂᐊᕐᓂᖓ 

Reporting 

Requirements 

I ᑎᑭᓪᓗᒍ $29,999 
ᐱᓕᕆᐊᒃᓴᓄᑐᐃᓐᓇᖅ 

ᑮᓇᐅᔭᑦ 

ᐱᔭᕇᓚᐅᖅᑐᑦ 

ᑎᒥᐅᔫᑉ 

ᐊᕐᕌᒍᒋᔭᖓᓂ 

ᑮᓇᐅᔭᐃᑦ 

ᐊᑐᕈᓐᓇᖅᑐᓂᒃ I 

ᐅᓂᒃᑳᑦ 

II 
$30,000ᓂᑦ 

$99,999ᓄᑦ 

ᑮᓇᐅᔭᐃᑦ ᐱᒋᐊᕈᑎᒃᓴᑦ 

ᐊᒻᒪᓗ/ᐅᕝᕙᓘᓐᓃᑦ 

ᐱᓕᕆᐊᒃᓴᒧᑦ ᑮᓇᐅᔭᑦ  

ᐊᑕᐅᓯᕐᒥ 

ᒪᕐᕉᓂᓪᓘᓐᓃᑦ 

ᐊᕐᕌᒍᓄᑦ 

ᑮᓇᐅᔭᐃᑦ 

ᐊᑐᕈᓐᓇᖅᑐᓂᒃ  II 

ᐅᓂᒃᑳᑦ 

III $100,000 ᐅᖓᑖᓂ 

ᑮᓇᐅᔭᐃᑦ ᐱᒋᐊᕈᑎᒃᓴᑦ 

ᐊᒻᒪᓗ/ᐅᕝᕙᓘᓐᓃᑦ 

ᐱᓕᕆᐊᒃᓴᒧᑦ ᑮᓇᐅᔭᑦ 

ᐊᑕᐅᓯᕐᒥ 

ᒪᕐᕉᓂᓪᓘᓐᓃᑦ 

ᐊᕐᕌᒍᓄᑦ 

ᑮᓇᐅᔭᐃᑦ 

ᐊᑐᕈᓐᓇᖅᑐᓂᒃ  

III ᐅᓂᒃᑳᑦ 

 

 

ᕿᑭᖅᑕᓃᒃᑯᑦ ᐊᑐᖅᐸᑦᑐᑦ ᑐᓐᖓᕕᒋᔭᐅᔪᒥᒃ “ᒥᑭᓐᓂᖅᐹᕆᔪᓐᓇᖅᑕᖓᓂᒃ ᐱᔪᓐᓇᕐᓂᖃᕈᓐᓇᕐᓂᖅ” 

ᓇᓗᓇᐃᔭᐃᑎᓪᓗᒋᑦ ᓇᓪᓕᐊᖕᓂᑦ ᑮᓇᐅᔭᖅᑖᖅᑎᑕᐅᓂᐊᕐᒪᖔᑦ.  ᑖᓐᓇ ᑐᑭᓕᒃ ᐃᒫᒃ ᑖᓐᓇ ᑐᒃᓯᕋᐅᑎ 

ᒪᓕᒐᒃᓴᓂ ᒪᓕᑦᑎᐊᖅᐸᑦ ᐊᑕᐅᓯᐅᓐᖏᑦᑐᒥᑦ ᑮᓇᐅᔭᖅᑖᕐᕕᖃᕈᓐᓇᕐᓂᕐᒥᒃ ᓇᓗᓇᐃᔭᖅᓯᒪᔪᓂᒃ ᑐᑭᓯᒍᑎ 

1ᒥ, ᖃᐅᔨᓴᖅᑕᐅᓕᕋᔭᖅᑐᑦ ᖁᑦᑎᓐᓂᖅᓴᒥᒃ.  ᓱᕐᓗ ᐆᑦᑑᑎᒋᓗᒍ, ᑐᒃᓯᕋᐅᑎ ᑐᒃᓯᕋᖅᐸᑦ $25,000ᓂ 

ᑮᓇᐅᔭᓂᒃ ᑭᓯᐊᓂ ᐊᑐᖅᑕᐅᓂᐊᖅᑐᑦ 18ᓄᑦ ᑕᖅᑭᓄᑦ, ᑕᐃᒪ ᑮᓇᐅᔭᖅᑖᖅᑎᑕᐅᓕᕋᔭᖅᐳᑦ 

ᐳᖅᑐᓕᕇᖅᑐᓂᒃ 11ᓂ ᐱᓕᕆᐊᒃᓴᒧᑦ ᑮᓇᐅᔭᓂᑦ.  

 

ᑮᓇᐅᔭᐃᑦ ᑐᒃᓯᕋᖅᑕᑦ 

ᖃᔅᓯᓂᒃ ᑮᓇᐅᔭᖅᑖᖅᑎᑕᐅᓂᐊᕐᖔᑦ ᓯᕗᓪᓕᖅᐸᐅᓪᓗᓂ ᓇᓗᓇᐃᔭᖅᑕᐅᖃᑦᑕᖅᑐᑦ ᐱᓕᕆᐊᒃᓴᒥᑦ.  

ᑮᓇᐅᔭᐃᑦ ᐊᔾᔨᒌᓐᖏᑦᑐᓂᒃ ᐳᖅᑐᓂᖃᖅᑐᑦ ᐋᖅᑭᒃᑕᐅᓯᒪᔪᑦ ᐃᒫᒃ: ᑎᑭᓪᓗᒍ  $29,999; ᐊᑯᓐᓂᖓᓐᓂᑦ 

$30,000 ᐊᒻᒪᓗ $99,999; ᐊᒻᒪᓗ $100,000 ᐅᕝᕙᓘᓐᓃᑦ ᐅᖓᑖᓄᑦ (ᑖᒃᓰᔭᖅᑕᐅᓯᒪᒐᔭᓐᖏᑦᑐᑦ).  

ᑖᒃᑯᐊ ᑮᓇᐅᔭᖅᑖᕐᕕᐅᒍᓐᓇᖅᑐᑦ ᓇᓗᓇᐃᖅᑕᐅᓇᔭᖅᑐᖅ ᑕᕝᕙᓐᖓᑦ ᑐᒃᓯᕋᖅᑕᐅᔪᓂᒃ ᑕᑕᑎᖅᑕᐅᓯᒪᔪᓂᒃ 

ᐊᒻᒪᓗ ᐅᓂᒃᑳᓕᐅᕈᑕᐅᒋᐊᖃᖅᖢᑎᒃ.  ᐃᓱᒪᖅᓱᕐᓗᑎᒃ, ᕿᑭᖅᑕᓃᒃᑯᑦ ᑐᒃᓯᕋᑐᐃᓐᓇᕆᐊᖃᖅᑐᑦ ᑮᓇᐅᔭᓂᒃ 

ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓄᑦ ᑐᒃᓯᕋᖅᓯᒪᔪᓂᑦ ᑮᓇᐅᔭᖅᑖᖅᑎᑕᐅᓯᒪᔪᓂᒃ $30,000ᓂ ᐅᖓᑖᓂᓘᓐᓃᑦ 

ᐃᓚᒌᒃᑐᓄᑦ ᑮᓇᐅᔭᖏᓐᓂᑦ.   

 

ᑮᓇᐅᔭᐃᑦ ᓇᑭᓐᓂᖔᕐᓂᖏᑦ 

ᐃᓚᒌᒃᑐᓄᑦ ᑮᓇᐅᔭᐃᑦ ᐊᑐᒐᒃᓴᐅᓐᖏᑦᑐᑦ ᐊᐅᓚᑦᑎᔾᔪᑎᒋᔭᐅᓗᑎᒃ ᑎᒥᐅᔪᒧᑦ.  ᑐᒃᓯᕋᖅᑐᑦ ᑐᒃᓯᕋᕆᐊᖃᕐᒥᔪᑦ 

ᐊᓯᖏᓐᓂᑦ ᑮᓇᐅᔭᖅᑖᕐᕕᐅᔪᓐᓇᖅᑐᓄᑦ ᐅᕝᕙᓘᓐᓃᑦ ᐊᑕᐅᓯᐅᓐᖏᑦᑐᓂᒃ ᑐᒃᓯᕋᕐᓗᑎᒃ ᐱᒋᐊᕈᑎᒃᓴᓂ.   

 

ᐱᓕᕆᐊᒃᓴᓄᑦ ᑮᓇᐅᔭᐃᑦ ᐊᑐᖅᑕᐅᔪᓐᓇᖅᑐᑦ ᐱᓕᕆᐊᕐᒧᑐᐃᓐᓇᖅ ᐱᒋᐊᕈᑎᓄᑐᐃᓐᓇᕐᓗ 

ᓴᖅᑭᑎᑦᑎᓂᐊᖅᑎᓪᓗᒋᑦ ᐱᓕᕆᐊᒃᓴᒥᒃ.  ᐱᖃᓯᐅᑎᓯᒪᔪᖅ ᐱᓕᕆᐊᒃᓴᒥᒃ ᓴᖅᑭᑎᑦᑎᓂᕐᒥᒃ ᐊᑭᖏᑦ ᐊᒻᒪᓗ 

ᖃᐅᔨᒪᔨᑕᓄᑦ, ᐃᖏᕐᕋᔾᔪᑎᓄᑦ, ᑐᔪᕐᒥᔾᔪᑎᓄᑦ, ᐊᑐᕐᓂᕐᒧᑦ ᐊᑭᖏᑦ, ᑮᓇᐅᔾᔭᒃᓵᒃᓴᑦ ᐃᑲᕐᕋᑎᒎᖅᑐᓂᒃ ᐊᒻᒪᓗ 

ᐊᓯᖏᓐᓄᑦ/ᐊᐅᓚᑦᑎᔾᔪᑎᓄᓪᓘᓐᓃᑦ ᐊᑭᖏᓐᓄᑦ ᐱᓕᕆᐊᕐᒥ ᓴᖅᑭᑎᑦᑎᓂᕐᒧᑦ.   

ᐃᓚᒌᒃᑐᓄᑦ ᑮᓇᐅᔭᐃᑦ 

ᑐᒃᓯᕋᐅᑎᓕᐅᕐᓂᕐᒧᑦ ᒪᓕᒐᒃᓴᑦ  

ᐱᒋᐊᕈᑎᒃᓴᓂ ᑮᓇᐅᔭᑦ ᐱᖃᓯᐅᑎᓯᒪᔪᑦ ᐅᑭᓂᖓ ᐊᑭᒋᔭᐅᔪᓄᑦ ᑐᕌᖓᔪᓂᒃ ᓴᖅᑭᑎᑦᑎᓂᕐᒥᒃ ᐱᓕᕆᐊᒃᓴᒥᒃ 

ᐱᖃᓯᐅᑎᓯᒪᔪᑦ ᑖᒃᑯᓂᖓ ᐊᑭᒃᓴᓂ ᐱᓕᕆᐊᕐᒧᑦ ᑲᔪᓯᑎᑦᑎᓂᕐᒥᒃ ᐃᑲᔫᑕᐅᖁᓪᓗᒋᑦ  ᑐᒃᓯᕋᖅᑐᒥᒃ 

“ᐱᒋᐊᑲᐅᑎᒋᔪᓐᓇᖁᓪᓗᒋᑦ” ᐱᓕᕆᐊᒃᓴᒥ ᐃᑲᔪᖅᑎᒃᓴᖅᑕᖃᓐᖏᒃᑲᓗᐊᖅᑎᓪᓗᒍ ᓱᓕ.  ᑕᒪᒃᑯᐊ 

ᐱᒋᐊᕈᑕᐅᔪᓐᓇᖅᑐᑦ ᓱᕐᓗ ᑐᒃᓯᕋᐅᑎᓕᐅᖅᐸᓪᓕᐊᓂᖅ ᐅᕝᕙᓘᓐᓃᑦ ᐋᖅᑭᒃᓯᓂᕐᒥᒃ ᐱᓕᕆᐊᒃᓴᑦ 

ᖃᓄᐃᓕᖓᓂᐊᕐᓂᖏᑦ, ᐃᓕᓐᓂᐊᒐᒃᓴᓂ, ᖃᐅᔨᓴᕐᓂᕐᒥᒃ, ᐃᓂᒃᓴᖅᓯᐅᕐᓂᕐᒥᒃ, ᑲᑐᔾᔨᖃᑎᒌᓄᑦ ᐊᑭᓖᓂᕐᒥᒃ, 

ᑎᒥᓐᖑᖅᑎᑦᑎᓂᕐᒧᑦ ᐊᒻᒪᓗ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᕐᓂᖅ.  

 

ᐃᓚᒌᒃᑐᓄᑦ ᑮᓇᐅᔭᖏᑦ ᐃᒪᐃᓕᖓᑎᑦᑎᓇᓱᓐᖏᑦᑐᑦ ᕿᑭᖅᑕᓃᒃᑯᓐᓂ ᐸᕕᓐᓛᓐᑯᓐᓂᓗ ᑎᒍᓯᓂᖏᓐᓂᒃ 

ᐱᓕᕆᐊᖑᔪᓄᑦ ᒐᕙᒪᒃᑯᓐᓄᑦ.  ᓱᓕ, ᑮᓇᐅᔭᐃᑦ ᑐᓂᔭᐅᓂᐊᓐᖏᑦᑐᑦ ᑕᐃᒃᑯᓂᖓ ᐱᓕᕆᐊᖑᔪᓄᑦ 

ᑮᓇᐅᔭᖃᖅᑎᑕᐅᔪᓄᑦ ᐅᕝᕙᓘᓐᓃᑦ ᐊᔾᔨᑐᐃᓐᓇᖏᓐᓂᒃ ᓴᖅᑭᑎᑕᐅᓂᐊᖅᑐᓂᒃ ᐅᕝᕙᓘᓐᓃᑦ ᐊᓯᖏᓐᓂᑦ 

ᐱᓕᕆᐊᒃᓴᓂ ᓴᖅᑭᑕᐅᓕᕇᖅᑐᓄᑦ ᐊᖏᕈᑎᓂᑦ ᑖᒃᑯᐊ ᕿᑭᖅᑕᓃᒃᑯᑦ ᐸᕕᓐᓛᓐᑯᓪᓗ ᑮᓇᐅᔭᑎᒍᑦ 

ᐱᔭᒃᓴᖃᖅᑎᓪᓗᒋ7.  ᑭᓯᐊᓂ, ᑲᑐᔾᔨᖃᑎᖃᖁᔨᑐᐃᓐᓇᖅᑐᒍᑦ ᐊᒻᒪᓗ ᐊᓯᖏᓐᓂᑦ ᑮᓇᐅᔭᖅᑖᕋᓱᒍᓐᓇᖅᖢᓯ.   

 

 

ᐱᓕᕆᐊᒃᓴᖅ ᐊᑯᓂᐅᑎᒋᓂᐊᖅᑕᖓ 

ᖃᓄᖅ ᐊᑯᓂᐅᑎᒋᓂᐊᕐᓂᖓᑦ ᐱᓕᕆᐊᖑᓂᐊᖅᑐᑦ ᐱᒋᐊᕈᑎᒋᔭᐅᓂᐊᖅᑐᕐᓘᓐᓃᑦ 

ᓇᓗᓇᐃᔭᐅᑎᒋᔭᐅᓂᐊᕐᒪᑕ ᓇᓪᓕᐊᖕᓂᑦ ᐊᖏᑎᒋᔪᓂᒃ ᑮᓇᐅᔭᖅᑖᖅᑎᑕᐅᓇᔭᕐᒪᖔᖅᐲᑦ.  ᑖᒃᑯᐊ 

ᐃᓚᒌᒃᑐᓄᑦ ᑮᓇᐅᔭᖏᑦ ᐃᑲᔪᖃᑦᑕᕈᓐᓇᖅᑐᑦ ᐱᓕᕆᐊᒃᓴᓂ ᒪᕐᕉᓄᑦ ᐊᕐᕌᒍᓄᑦ ᐱᓕᕆᖑᓂᐊᖅᑐᓄᑦ. 

ᑐᒃᓯᕋᐅᑎᑦ ᐅᖓᑖᓅᖅᑐᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᒋᔭᖓᓂᒃ ᑕᑕᑎᕆᐊᖃᕋᔭᖅᑐᑦ ᐃᓘᓐᓇᖏᓐᓂᒃ 

ᑕᑕᑎᒐᒃᓴᐅᔪᓂᒃ.   

 

ᑐᒃᓯᕋᖅᑐᑦ ᑲᔪᖏᖅᓴᖅᑕᐅᕗᑦ ᓇᓗᓇᐃᖅᓯᔪᓐᓇᕐᓗᒃ ᐸᕐᓇᒃᑕᐅᓕᖅᑎᓪᓗᒋᑦ ᐊᑕᐅᓯᐊᓐᖏᓪᓗᑎᒃ 

ᑐᒃᓯᕋᕐᕕᐅᓂᐊᖅᑐᓂᒃ ᐅᕝᕙᓘᓐᓃᑦ ᑲᔪᓯᓯᒪᔪᓂᒃ ᐅᕝᕙᓘᓐᓃᑦ ᓯᕗᓂᕐᒥᒃ ᐃᓚᒌᒃᑐᓄᑦ ᑮᓇᐅᔭᖏᓐᓂᒃ 

ᑐᒃᓯᕋᕐᓂᐊᕐᓂᖅ ᑖᔅᓱᒥᖓᑦᓴᐃᓐᓇᖅ ᐱᓕᕆᐊᖑᓂᐊᖅᑐᒧᑦ.  ᐅᐃᒍᒋᐊᖅᓯᓂᖅ ᐱᓕᕆᐊᒃᓴᒥᒃ ᐅᖓᑖᓄᑦ 

ᒪᕐᕉᓂᒃ ᐊᕐᕌᒍᓂ ᑖᓐᓇ ᑐᒃᓯᕋᖅᓯᒪᔪᖅ ᑕᑕᑎᖅᓯᒋᐊᖃᖅᑐᖅ ᐱᓕᕆᐊᕐᒥᒃ ᐊᓯᔾᔨᖅᓯᓂᕐᒧᑦ ᑐᒃᓯᕋᐅᑎᒥᒃ, 

ᐊᑐᐃᓐᓇᐅᓪᓗᓂ ᐃᓛᒃᑯᑦ ᑐᓐᓂᖅᑯᓯᐊᖅᑖᕐᓂᕐᒧᑦ ᐊᖏᕈᑎᓂ.   

3.3 ᐱᓕᕆᐊᒃᓴᕆᔭᐅᔪᓐᓇᓐᖏᑦᑐᑦ 

ᑖᒃᑯᐊ ᐊᑖᓃᑦᑐᑦ ᐊᔾᔨᒌᓐᖏᑦᑐᓂᑦ ᑐᒃᓯᕋᐅᑎᓕᐊᖑᔪᑦ ᐊᖏᖅᑕᐅᔪᓐᓇᓐᖏᑦᑐᑦ ᑮᓇᐅᔭᓄᑦ ᐃᓚᒌᒃᑐᓄᑦ 

ᑮᓇᐅᔭᖏᓐᓂᑦ:  

• ᒐᕙᒪᓕᕆᔪᓂᒃ ᑎᒥᐅᔪᓂᒃ ᐅᕝᕙᓘᓐᓃᑦ ᐊᔭᐅᖅᑐᐃᔪᓂᒃ ᒐᕙᒪᓕᕆᓂᕐᒧᑦ   

• ᐅᒃᐱᕐᓂᓕᕆᔪᑦ  

• ᐊᐅᓚᑦᑎᔾᔪᑎᓄᑦ ᐋᖅᑭᒃᓯᒪᓕᕇᖅᑐᓄᑦ ᐱᓕᕆᐊᒃᓴᓂ, ᐅᕝᕙᓘᓐᓃᑦ ᐊᑮᑦᑐᕆᔭᐅᔪᓄᑦ ᐅᕝᕙᓘᓐᓃᑦ 

ᐊᑮᑦᑐᕆᔭᐅᔪᓂᒃ ᐊᑭᓖᒍᑎᒋᔭᐅᓗᑎᒃ  

• ᖄᖏᖅᓯᒪᔪᓂᒃ ᐱᓕᕆᐊᖑᓯᒪᓕᕇᖅᑐᓂᒃ ᑮᓇᐅᔭᖅᑖᕈᓐᓇᓐᖏᓐᓂᖅ ᐅᕝᕙᓘᓐᓃᑦ ᐱᒋᐊᕈᑎᓂᒃ 

ᐱᔭᕇᖅᑕᐅᓯᒪᓕᖅᑐᓄᑦ  

ᐃᓚᒌᒃᑐᓄᑦ ᑮᓇᐅᔭᐃᑦ 

ᑐᒃᓯᕋᐅᑎᓕᐅᕐᓂᕐᒧᑦ ᒪᓕᒐᒃᓴᑦ  

• ᑕᐃᒃᑯᐊᓪᓗ ᐃᓚᒌᒃᑐᓄᑦ ᑲᑎᒪᔨᕋᓛᖏᑦ ᐃᓱᒪᒋᔭᖏᑦ ᑭᖑᕝᕕᕈᑎᒋᔭᐅᓂᐊᖅᑐᓂᒃ ᐅᕝᕙᓘᓐᓃᑦ 

ᐊᐅᓚᑦᑎᔾᔪᑎᒋᔭᐅᔪᓄᑦ ᐱᓕᕆᐊᒃᓴᕆᔭᐅᔪᓂᒃ ᓄᓇᕗᑦ ᒐᕙᓚᒃᑯᑦ ᒐᕙᒪᑐᖃᒃᑯᓪᓘᓐᓃᑦ.  

3.4 ᐃᓄᖃᕆᐊᖃᕐᓂᖅ 

ᓯᕗᓪᓕᐅᑎᑕᐅᖃᑦᑕᕐᓂᐊᖅᑐᑦ ᑐᒃᓯᕋᐅᑎᑦ ᐃᒪᐃᓕᖓᔪᖃᖅᐸᑦ ᐊᒥᓱᓂᒃ ᐃᓄᓐᓂᑦ ᐃᖅᑲᓇᐃᔭᖅᑐᓂᒃ.  

ᑐᒃᓯᕋᐅᑎᑦ ᓇᓗᓇᐃᖅᓯᓯᒪᒋᐊᖃᕐᒥᔪᑦ ᑕᑕᑎᒐᒃᓴᓂ ᑎᑎᕋᕐᕕᒃᓴᒥᒃ ᓇᐅᒃᑯᑦ ᐊᒻᒪᓗ ᖃᓄᖅ ᑖᓐᓇ ᐱᓕᕆᐊᒃ 

ᐊᒥᓱᓂᒃ ᐃᖅᑲᓇᐃᔭᖅᑎᖃᕐᓂᐊᕐᓂᖏᓐᓂᒃ ᐱᕙᓪᓕᐊᑎᑕᐅᓕᖅᑎᓪᓗᒍ ᐊᒻᒪᓗ ᓴᖅᑭᑕᐅᓕᖅᑎᓪᓗᒍ.  

ᑕᒪᒃᑯᐊ ᐱᖃᓯᐅᑎᔪᑦ ᐃᓄᓐᓂ ᐱᓕᕆᐊᕐᒥ ᑲᑐᔾᔨᔪᓄᑦ, ᐊᒻᒪᓗᑦᑕᐅᖅ, ᐊᑐᖅᑕᐅᓂᕆᔭᖏᑦ ᐃᓄᐃᑦ 

ᐃᑲᔪᕈᓐᓇᖅᑐᓂᒃ ᐊᒻᒪᓗ ᐃᓄᖕᓄᑦ ᓇᖕᒥᓂᖁᑎᒋᔭᐅᔪᓂᒃ ᐱᔨᑦᑎᕋᕈᓐᓇᖅᑐᓂᒃ ᐃᑲᔪᕐᓗᑎᒃ ᐱᓕᕆᐊᕐᒥ.  

3.5 ᑮᓇᐅᔭᐃᑦ ᐊᑐᕐᓂᒃᓴᖏᑦ 

ᑮᓇᐅᔭᑦ ᐊᑐᕈᓐᓇᖅᑐᑦ  ᐊᑐᕆᐊᖃᖅᑐᓂᒃ ᑲᔪᓯᑎᑦᑎᒍᑕᐅᓂᐊᖅᑐᓂᒃ ᐱᓕᕆᐊᕐᒥᒃ 

ᐱᒋᐊᕈᑎᒋᔭᐅᔪᒥᓪᓘᓐᓃᑦ ᓴᖅᑭᑎᑦᑎᓂᐊᖅᑐᓂᒃ ᐊᒻᒪᓗ ᒪᓕᒃᑐᓂᒃ ᑐᕌᒐᕆᔭᐅᔪᓄᑦ ᐃᓚᒌᒃᑐᓄᑦ 

ᑮᓇᐅᔭᖏᓐᓂᒃ. ᑮᓇᐅᔭᐃᑦ ᐊᑐᖅᑕᐅᔪᓐᓇᖅᑐᑦ ᐅᑯᓂᖓ ᑭᓪᓕᒋᔭᐅᓐᖏᓗᑎᒃ:  

• ᖃᐅᔨᒪᔨᑕᓄᑦ, ᑮᓇᐅᔾᔭᒃᓵᒃᓴᓄᑦ ᐊᒻᒪ ᐃᑲᕐᕋᑎᒍᑦ ᑮᓇᐅᔾᔭᒃᓵᒃᓴᓄᑦ ᐱᓕᕆᐊᕐᒥ 

ᐃᖅᑲᓇᐃᔭᖅᑎᒋᔭᐅᔪᓄᑦ  

• ᐃᖏᕐᕋᓂᕐᒧᑦ, ᓂᕆᔭᒃᓴᓄᑦ ᐊᒻᒪ ᑐᔪᕐᒥᔾᔪᑎᒃᓴᓄᑦ 

• ᐃᖏᕐᕋᔾᔪᑎᓄᑦ 

• ᐊᑐᕐᓂᕐᒧᑦ ᐃᓂᒃᓴᒥ 

• ᓂᐅᕕᕐᓂᕐᒧᑦ, ᐊᑐᕐᓂᕐᒧᑦ ᐱᖁᑎᓂᒃ  

• ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ 

• ᐃᓕᓐᓂᐊᕐᓂᕐᒧᑦ  

• ᑲᑎᒪᔾᔪᓯᐊᓂ 

• ᖃᐅᔨᓴᕐᓂᕐᒧᑦ, ᑐᑭᓯᒋᐊᕈᑎᓂᒃ, ᓄᐊᓴᐃᓂᕐᒧᑦ ᖃᐅᔨᓴᕐᓂᕐᒧᓪᓗ  

• ᑐᓴᐅᒪᖃᑦᑕᐅᑎᓄᑦ, ᑕᖅᑲᐅᖓ ᖃᐅᔨᒪᔭᐅᓕᕈᑎᒃᓴᓄᑦ  

• ᑕᒻᒪᖅᓯᒪᔪᖅᓯᐅᕐᓂᕐᒧᑦ ᖃᐅᔨᓴᕐᓂᕐᒧᓪᓗ  

• ᐊᓪᓚᕝᕕᖕᒧᑦ ᐱᖁᑎᓄᑦ ᖃᕆᓴᐅᔭᓄᑦ  

• ᐊᓐᓄᕌᓂ, ᐊᑦᑕᕐᓇᐃᔭᐃᒃᑯᓂᒃ ᐱᖁᑎᓂᒃ   

• ᐊᓯᖏᑦ ᐊᐅᓚᑦᑎᔾᔪᑎᒋᔭᐅᔪᓄᑦ (ᑕᑯᓗᒍ ᐃᓛᒃᑰᖅᑐᖅ 3.2) ᑎᑭᓪᓗᒍ 10% - 15% 

 

 ᑖᒃᑯᐊ ᐊᑖᓃᑦᑐᑦ ᑭᓪᓕᒋᔭᐅᔪᑦ ᐊᑭᓕᐅᑎᒋᔭᐅᔪᓐᓇᖅᑐᓄᑦ ᐃᓚᒌᒃᑐᓄᑦ ᑮᓇᐅᔭᖏᑦ ᒪᓕᓪᓗᒋᑦ:  

• ᐃᓕᓴᐃᔨᒧᑦ ᐊᑭᓕᐅᑎᑦ $40/ᐃᑲᕐᕋᑕᒫᑦ  ᑎᑭᓪᓗᒍ  $400/ᐅᓪᓗᑕᒫᑦ 

• ᐃᓐᓇᕐᓄᑦ ᐊᑭᐅᓕᐅᑎᑦ $50/ᐃᑲᕐᕋᑕᒫᑦ ᑎᑭᓪᓗᒍ $500/ᐅᓪᓗᑕᒫᑦ 

• ᐃᓕᓴᐃᔨᐅᑉ ᐃᖏᕐᕋᓂᕐᒧᑦ ᐊᑭᓕᐅᑎᒃᓴᖏᑦ, ᑮᓇᐅᔭᐃᑦ ᐊᑐᖅᑕᐅᔪᑦ ᓇᖕᒥᓂᖅ 

ᐅᑎᖅᑎᑕᐅᔪᓐᓇᖅᑐᑦ  

• ᐱᖁᑎᕐᔪᐊᕐᓂᖅ ᐊᑐᕐᓂᕐᒧᑦ (ᐅᒥᐊᕐᒥ, ᖃᒧᑕᐅᔭᒥᒃ/ᖃᒧᑎᒃ, ᑎᓴᒪᓕᖕᒥᒃ), $250/ᐅᓪᓗᑕᒫᑦ 

• ᐊᐅᓚᑦᑎᔾᔪᑎᓄᑦ 10% -15% ᑲᑎᓕᒫᕐᓗᒋᑦ ᐱᓕᕆᐊᕐᒧᑦ ᐊᑭᒋᔭᐅᔪᒥᑦ  

ᐃᓚᒌᒃᑐᓄᑦ ᑮᓇᐅᔭᐃᑦ 

ᑐᒃᓯᕋᐅᑎᓕᐅᕐᓂᕐᒧᑦ ᒪᓕᒐᒃᓴᑦ  

3.6 ᑮᓇᐅᔭᐃᑦ ᐊᑐᕆᐊᖃᓐᖏᓐᓂᖏᑦ 

ᑮᓇᐅᔭᐃᑦ ᐊᑐᖅᑕᐅᔪᑦ ᑐᕌᖅᑐᒃᑯᑦ ᑐᕌᖓᓐᖏᑦᑐᑦ ᐱᓕᕆᐊᕐᒧᑦ ᐱᒋᐊᕈᑎᒋᔭᐅᔪᒧᓪᓘᓐᓃᑦ ᐃᓚᒌᒃᑐᓄᑦ 

ᑮᓇᐅᔭᖃᖅᑎᑕᐅᔪᓂᒃ ᐱᔭᐅᔪᓐᓇᓐᖏᑦᑐᑦ.  ᑕᒪᒃᑯᐊ ᐱᔭᐅᔪᓐᓇᓐᖏᑦᑐᑦ ᐃᓚᖏᐅᕗᑦ, ᑭᓪᓕᒋᔭᐅᓐᖏᖦᖢᑎᒃ: 

• ᐱᖁᑎᓂᒃ ᓂᐅᕕᕐᓂᕐᒥᒃ 

• ᐃᓪᓗᓂ ᓴᓇᓂᕐᒥᒃ ᐅᕝᕙᓘᓐᓃᑦ ᐊᖏᔪᒃᑯᑦ ᓄᑖᓐᖑᖅᑎᕆᔪᓂᒃ  

• ᐃᓄᖕᓄᑦ ᐊᑐᖅᑐᒃᓴᒫᓂᒃ ᐱᖁᑎᕐᔪᐊᓂ (ᓱᕐᓗᓕ ᐊᑐᕆᐊᓂᒃ, ᑭᓈᓗᖃᐅᑎᓂᒃ, ᐊᓯᖏᓪᓗ)   

• ᑲᔾᔭᐅᓴᕈᑎᒋᔭᐅᓗᑎᒃ, ᑐᓐᖓᓱᒃᑎᑦᑎᓂᕐᒧᑦ, ᑐᓂᓯᓂᕐᒥᒃ ᐱᖁᑎᓂᒃ  

• ᐃᒥᐊᓗᒃ, ᑕᕝᕚᑭᓂᓗ 

4.0 ᑕᑕᑎᒐᒃᓴᐅᑉ ᐋᖅᑭᐅᒪᓂᕆᔭᖓᑦ 

 

ᑐᒃᓯᕋᖅᑐᓕᒫᑦ ᑕᑕᑎᖅᓯᔭᕆᐊᖃᖅᐳᑦ ᐃᓚᒌᒃᑐᓄᑦ ᑮᓇᐅᔭᖏᓐᓂᑦ ᑕᑕᑎᒐᒃᓴᓂ, ᐃᓗᓕᖃᖅᑐᓂ ᐅᑯᓂᖓ:  

1. ᑐᒃᓯᕋᐅᑎᐅᑉ ᖄᖓᓃᑦᑐᒥᒃ ᑎᑎᖅᑲᖓ 

2. ᐃᓘᓐᓇᖏᓐᓂᒃ ᑕᑕᑎᖅᓯᒪᔪᒥᒃ ᑐᒃᓯᕋᐅᑎᒥᒃ 

3. ᑮᓇᐅᔭᖅᑑᑎᒃᓴᕆᔭᐅᓂᐊᖅᑐᑦ 

 

ᒪᓕᒐᒃᓴᖏᑦ ᐊᒻᒪ ᑕᑕᑎᕐᕕᐅᓂᐊᖅᑐᓪᓗ ᐱᖃᓯᐅᑎᔭᐅᓯᒪᔪᑦ ᐃᓚᒌᒃᑐᓄᑦ ᑮᓇᐅᔭᖏᓐᓄᑦ ᑕᑕᑎᒐᒃᓴᓂ, 

ᐃᓕᐅᖅᑲᖅᑕᐅᔪᓐᓇᖅᖢᓂᓗ ᖃᕆᓴᐅᔭᒃᑯᑦ ᐅᕙᓐᖓᑦ www.qia.ca ᐅᕝᕙᓘᓐᓃᑦ ᑐᑭᓯᒋᐊᕐᕕᒋᓗᒋᑦ 

ᕿᑭᖅᑕᓃᒃᑯᑦ ᐊᓪᓚᕝᕕᐊ ᐅᕝᕙᓘᓐᓃᑦ ᓄᓇᓕᖕᓂ ᑐᓴᐅᒪᑎᑦᑎᔨᑦ ᑐᑭᓯᒋᐊᕐᕕᐅᓗᑎᒃ.   

4.1 ᑐᒃᓯᕋᐅᑎᓕᐊᑉ ᒥᒃᓵᓄᑦ ᑎᑎᖅᑲᖓ 

ᑐᒃᓯᕋᐅᑎᓕᒫᑦ ᐱᖃᓯᐅᑎᓯᒪᒋᐊᓖᑦ  ᑐᒃᓯᕋᐅᑎᐅᑉ ᓯᕗᓂᐊᓂ ᑎᑎᖅᑲᕐᒥᒃ (ᓇᓂᔭᐅᔪᓐᓇᖅᑐᖅ ᐃᓚᒌᒃᑐᓄᑦ 

ᑮᓇᐅᔭᖏᓐᓄᑦ ᑕᑕᑎᒐᒃᓴᓂᒃ) ᐊᑎᓕᐅᖅᑕᐅᓗᓂ ᑭᒡᒐᖅᑐᐃᔨᒋᔭᐅᔪᒥᒃ ᑎᒥᐅᔪᒧᑦ ᐊᑎᓕᐅᕆᔪ9ᓴᖅᑐᒥᒃ 

ᑐᑭᑖᖅᑎᑦᑎᔨᐅᔪᒥᓪᓗ  ᑎᒥᐅᔪᒥᒃ.  ᑖᓐᓇ ᑎᑎᖅᑲᖅ ᐊᑎᓕᐅᖅᑕᐅᔪᓐᓇᖅᑐᑦ ᖃᕆᓴᐅᔭᒃᑯᑦ ᑐᒃᓯᕋᐅᑎ 

ᓇᒃᓯᐅᔾᔭᐅᓐᓂᖅᐸᑦ ᐃᕐᖐᓐᓈᖅᑕᐅᑎᒃᑯᑦ, ᐅᕝᕙᓘᓐᓃᑦ ᓇᒃᓯᐅᔾᔭᐅᓗᓂ ᓱᑲᑦᑐᒃᑯᑦ/ᑎᑎᖅᑲᒃᑯᕕᒃᑯᑦ, 

ᐅᕝᕙᓘᓐᓃᑦ ᐋᑦᓯᓗᓯ ᕿᑭᖅᑕᓃᒃᑯᓐᓄᑦ ᐊᓪᓚᕝᕕᐊᓄᑦ ᐃᖃᓗᓐᓂ ᐅᕝᕙᓘᓐᓃᑦ ᕿᑭᖅᑕᓃᒃᑯᑦ ᓄᓇᓕᖕᓂ 

ᑐᓴᐅᒪᑎᑦᑎᔨᐅᔪᓂᒃ.   

4.2 ᓈᒪᓗᒋᑦ ᑐᒃᓯᕋᐅᑎᓕᐅᕐᓂᖅ 

ᑐᒃᓯᕋᖅᑐᓕᒫᑦ ᐱᔭᕇᖅᓯᒋᐊᖃᖅᑐᑦ ᐃᓘᓐᓇᖏᓐᓂᒃ ᑕᑕᑎᕐᓗᒋᑦ ᑕᑕᑎᒐᒃᓴᖅ ᐊᑐᕐᓗ ᐱᖃᓯᐅᑎᔭᐅᓯᒪᔪᒥᒃ 

ᐃᓚᒌᒃᑐᓄᑦ ᑮᓇᐅᔭᖏᓐᓄᑦ ᑕᑕᑎᒐᒃᓴᓂ.  ᑖᓐᓇ ᐃᓘᓐᓇᖏᓐᓂᒃ ᑎᑎᕋᖅᑕᐅᓯᒪᔪᖅ ᑐᒃᓯᕋᐅᑎ 

ᑎᑎᕋᖅᓯᒪᒋᐊᖃᖅᑐᑦ ᓇᓗᓇᐃᔭᖅᓯᒪᔪᓂᒃ ᑐᑭᓯᒍᑎᓂ 2ᒥ.  ᐃᓘᓐᓇᖏᓐᓂᒃ ᑎᑎᕋᖅᓯᒪᓗᓂ 

ᐱᐅᓂᖅᓴᐅᓂᐊᖅᑐᖅ ᕿᒥᕐᕈᔭᐅᓗᓂ ᐊᒻᒪᓗ ᑐᑭᑖᕈᑕᐅᓗᓂ ᐊᖏᖅᑕᐅᓂᐊᕐᒪᖔᑦ 

ᐊᖏᖅᑕᐅᓂᐊᓐᖏᒻᒪᖔᓪᓘᓐᓃᑦ.  

 

ᑐᑭᓯᒍᑎᑦ 2:ᐃᓘᓐᓇᖏᓐᓂᒃ ᑐᒃᓯᕋᐅᑎᒥᒃ ᐃᓗᓕᒋᒋᐊᖃᖅᑕᖏᑦ 

http://www.qia.ca/

ᐃᓚᒌᒃᑐᓄᑦ ᑮᓇᐅᔭᐃᑦ 

ᑐᒃᓯᕋᐅᑎᓕᐅᕐᓂᕐᒧᑦ ᒪᓕᒐᒃᓴᑦ  

ᐃᓗᓕᖓ ᑐᑭᓯᒋᐊᕈᑎᑦ  

1. ᐱᓕᕆᐊᒃᓴᐅᑉ ᐊᑎᖓ  

2. ᐱᔭᕆᐊᑭᑦᑐᒃᑯᑦ ᐅᖃᐅᓯᓂ 

ᐊᑐᕐᓂᖅ 

ᐅᓂᒃᑳᕐᓗᑎᑦ (500ᓂ ᐅᖃᐅᓯᖅᑕᓕᖕᒥᒃ ᑐᖔᓂᓘᓐᓃᑦ) ᓇᐃᓈᖅᓯᒪᔪᒥᒃ 

ᑐᒃᓯᕋᖅᑕᕐᓂ ᐱᓕᕆᐊᒃᓴᐅᑉ ᒥᒃᓵᓄᑦ ᑐᑭᓯᔭᐅᑦᑎᐊᕈᓐᓇᕐᓂᐊᖅᑐᒥᒃ 

ᐃᓄᖕᓄᑦ (ᓱᕐᓗᓕ ᐅᖃᐅᓯᖅᑕᕐᓂ ᑐᑭᓯᔭᐅᓗᐊᕈᓐᓇᓐᖏᑦᑐᓂᒃ 

ᐊᑐᓐᖏᓪᓗᑎᒃ).  

 

ᑖᓐᓇ ᓇᐃᓈᖅᓯᒪᔪᑦ ᐅᓂᒃᑳᓕᐊᑦ ᑭᐅᔾᔪᑎᖃᕆᐊᖃᖅᖢᓂ ᐅᑯᓂᖓ 

ᐊᐱᖅᑯᑎᒋᔭᐅᑐᐃᓐᓇᕆᐊᖃᖅᑐᓄᑦ:  ᑭᓲᕙ ᐱᓕᕆᐊᕆᔪᒪᔭᐃᑦ 

ᐱᒋᐊᕈᑎᒋᔪᒪᔭᐃᓪᓘᓐᓃᑦ? ᑭᓱᓂ ᑐᕌᖅᑎᑦᑎᓇᓱᓐᓂᐊᖅᐸᑦ? ᖃᓄᖅ 

ᐃᑲᔪᕐᓂᐊᖅᐸᑦ ᕿᑭᖅᑖᓘᑉ ᐅᐊᖕᓇᖓᓂ ᓄᓇᓕᖃᖅᑐᓄᑦ.  

3.ᑲᑎᓪᓗᒋᑦ ᑮᓇᐅᔭᐃᑦ 

ᑐᒃᓯᕋᖅᑕᐅᔪᑦ 

ᓇᐃᓈᕐᓗᒍ ᑎᑎᕋᕐᓗᒋᑦ ᖃᔅᓯᓂᒃ ᑐᒃᓯᕋᕐᒪᖔᖅᐲᑦ ᐃᓚᒌᒃᑐᓄᑦ 

ᑮᓇᐅᔭᖏᓐᓂᑦ.  

4. ᐱᓕᕆᐊᖑᔪᒪᔪᖅ ᓇᓪᓕᐊᖕᓃᑉᐸᑦ 

ᑮᓇᐅᔭᖅᑖᕆᔭᐅᔪᒪᔪᓂᑦ 

ᓇᓗᓇᐃᔭᐃᓗᑎᒃ ᑖᓐᓇ ᐱᓕᕆᐊᒃᓴᕆᓂᐊᖅᑕᖏᑦ ᑮᓇᐅᔭᖅᑖᕐᓂᐊᕐᒪᖔᑦ 

ᐳᖅᑐᓕᕇᖅᑎᓪᓗᒋᑦ 1ᒥᑦ 11ᒥᑦ 111ᓪᓘᓐᓃᑦ.  

5. ᒪᓕᒻᒪᖔᑦ ᓇᓗᓇᐃᔭᕐᓗᒋᑦ ᐊᒻᒪᓗ 

ᓇᓪᓕᐊᖕᓄᑦ ᑐᕌᖓᓂᖃᖅᐸᑦ 

ᐱᔾᔪᑎᐅᔪᓂᑦ 

ᓇᓗᓇᐃᔭᐃᓗᑎᒃ ᓇᓪᓕᐊᖑᔪᓂᒃ ᑐᕌᒐᕆᔭᐅᔪᓄᑦ ᐃᓚᒌᒃᑐᓄᑦ 

ᑮᓇᐅᔭᖏᓐᓄᑦ ᐊᒻᒪᓗ ᐱᔾᔪᑎᒋᔭᐅᔪᑦ (ᐊᑐᖅᐸᑦ) ᑐᒃᓯᕋᐅᑎᒋᔭᕕᑦ 

ᐱᓕᕆᐊᒃᓴᖓ ᒪᓕᑦᑎᐊᕋᓗᐊᕐᒪᖔᑦ ᐊᒻᒪᓗ ᑎᑎᕋᐅᓯᕆᓗᒍ ᖃᓄᖅ ᑖᓐᓇ 

ᐱᓕᕆᐊᒃᓴᖅ ᐃᑲᔪᕐᓂᐊᕐᒪᖔᑦ ᑲᔪᓯᑎᑦᑎᓂᕐᒥᒃ ᑐᕌᒐᕆᔭᐅᔪᓂᑦ.    

6. ᐱᓕᕆᓂᐊᖅᑐᑦ 

 

 

 

ᐃᓕᓐᓂᐊᖅᑎᑦᑎᓂᐊᖅᑐᓕᒫᑦ ᑭᓇᐅᓂᖏᓐᓂᒃ ᑭᓱᓕᕆᕙᓐᓂᖏᑦ 

ᓇᓗᓇᐃᔭᐅᑎᓂᒃ ᐅᓂᒃᑲᐅᓯᕆᒐᓛᓪᓗᒋᑦ, ᐊᒻᒪᓗ ᑭᓱᓂᒃ 

ᐱᓕᕆᐊᒃᓴᖃᕐᓂᐊᕐᓂᖏᑦ ᐱᓕᕆᐊᕐᒥ.  ᓇᓗᓇᐃᔭᐃᓗᑎᒃ ᑭᓇ 

ᐱᓕᕆᐊᒃᓴᒥ ᓯᕗᒃᑲᖅᑎᒋᔭᐅᓂᐊᕐᒪᖔᑦ ᐅᕝᕙᓘᓐᓃᑦ ᑭᓇ 

ᖃᐅᔨᒋᐊᕐᕕᐅᖃᑦᑕᕈᓐᓇᕐᓂᐊᕐᒪᖔᑦ ᕿᑭᖅᑕᓃᒃᑯᓐᓄᑦ.  

7. ᓈᒪᓗᒋᑦ ᐅᓂᒃᑳᕐᓗᒋᑦ 

ᐱᓕᕆᐊᒃᓴᕆᔭᐅᓂᐊᖅᑐᑦ 

ᐱᔾᔪᑎᖓ ᑐᕌᒐᖓᓗ  

 

 

 

 

ᐃᓚᒌᒃᑐᓄᑦ ᑮᓇᐅᔭᖏᓐᓄᑦ ᒪᓕᒻᒪᖔᑦ  

 

 

 

 

 

 

 

 

 

ᐱᓕᕆᐊᖑᓂᐊᖅᑐᒥᒃ 

ᐸᕐᓇᐅᑎᓕᐅᕐᓂᖅ 

 

 

ᑎᑎᕋᐅᓯᕆᓗᒍ ᐱᔾᔪᑎᒋᔭᖓᑦ ᐱᓕᕆᐊᒃᓴᐅᑉ ᐱᒋᐊᕈᑎᒃᓴᐅᑉᓘᓐᓃᑦ, ᐊᒻᒪᓗ 

ᓇᐃᓈᕐᓗᒋᑦ ᑎᑎᕋᐅᓯᕆᓗᒋᑦ ᐊᑯᓂᐅᓂᐊᓐᖏᑦᑐᒥᒃ 

ᐊᑯᓂᐅᓂᐊᖅᑐᒧᓪᓘᓐᓃᑦ ᑐᕌᒐᕆᔭᐅᓂᐊᖅᑐᓂᒃ.  ᑖᓐᓇ ᐱᓕᕆᐊᒃᓴᖅ 

ᐅᖓᑖᓅᖅᐸᑦ ᐊᕐᕌᒍᒥ ᐊᑕᐅᓯᕐᒥ, ᑎᑎᕋᐅᓯᕆᓗᒍ ᖃᓄᖅ ᐊᒥᓱᓄᑦ 

ᐊᕐᕌᒍᓄᑦ ᐱᓕᕆᐊᖑᒋᐊᖃᕐᓂᐊᕐᒪᖔᑦ ᑲᔪᓯᑎᑦᑎᓂᐊᕈᑎᒃ ᑐᕌᒐᕆᔭᐅᔪᓂᒃ.   

 

ᐅᓂᒃᑳᕆᓗᒍ ᐱᔾᔪᑎᒋᔭᖓᑦ ᐱᓕᕆᐊᒃᓴᐅᑉ, ᐊᒻᒪᓗ ᓇᓗᓇᐃᔭᐃᓗᑎᑦ 

ᖃᓄᖅ ᑖᓐᓇ ᐱᓕᕆᐊᖑᓂᐊᖅᑐᑦ ᒪᓕᒻᒪᖔᑦ ᑐᕌᒐᕆᔭᐅᔪᓂᒃ ᐃᓚᒌᒃᑐᓄᑦ 

ᑮᓇᐅᔭᖏᓐᓄᑦ ᐊᒻᒪᓗ ᐱᓕᕆᐊᒃᓴᕆᔭᐅᔪᓐᓇᖅᑐᓂ ᑮᓇᐅᔭᓕᕆᓐᓇᐅᑉ 

ᐊᕐᕌᒍᒋᔭᖓᓂᑦ (ᐊᑐᖅᐸᑦ)  ᑖᓐᓇ ᓴᖅᑭᔮᕐᓂᖃᕆᐊᓕᒃ ᑕᑯᒃᓴᐅᑎᑦᑎᓗᓂ 

ᐃᓚᒌᒃᑐᓄᑦ ᑮᓇᐅᔭᖏᓐᓂ ᑲᑎᒪᔨᕋᓛᓄᑦ ᖃᓄᖅ ᑖᓐᓇ ᑐᒃᓯᕋᐅᑎ 

ᐃᑲᔪᕐᓂᕐᒪᖔᑦ ᐊᒻᒪᓗ ᐱᐅᓯᒋᐊᖅᑎᑦᑎᓂᐊᕐᒪᖔᑦ ᓄᓇᓕᖕᒥ 

ᖃᓄᐃᑦᑕᐃᓕᓂᖏᓐᓄᑦ ᕿᑭᖅᑖᓘᑉ ᐅᐊᖕᓇᖓᓂ ᓄᓇᓕᐅᔪᓄᑦ, ᐊᒻᒪᓗ 

ᑭᐅᔾᔪᑎᖃᕐᓗᓂ ᐅᑯᓂᖓ: ᑭᓱᑕᖃᒃᑲᓐᓂ ᓇᓗᓇᐃᔭᐅᑎᓂᒃ ᑖᓐᓇ ᓄᓇᓕᒃ 

ᐱᔭᕆᐊᖃᕐᒪᖔᑦ? ᖃᓄᖅ ᑖᓐᓇ ᐱᓕᕆᐊᒃᓴᖅ ᑖᒃᑯᓂᖓ ᐱᔭᐅᔪᒪᔪᓂᒃ 

ᓴᖅᑭᑎᑦᑎᔪᓐᓇᕐᓂᐊᖅᐸ ᐊᑯᓂᐅᓐᖏᑦᑐᒥᒃ ᐊᑯᓂᐅᓂᐊᖅᑐᒥᓪᓗ? 

ᖃᓄᑎᒋᒧᑦ ᑖᒃᑯᐊ ᓴᖅᑭᑦᑐᑦ ᐱᓕᕆᐊᕐᒥᑦ ᐃᑲᔪᕐᓂᖃᕐᓂᐊᕐᒪᖔᑦ ᐅᖓᑖᓄᑦ 

ᐃᑲᔫᑎᒋᔭᐅᓯᒪᔪᓂᑦ ᐃᓚᒌᒃᑐᓄᑦ ᑮᓇᐅᔭᖏᓐᓂᑦ?  

 

ᐅᓂᒃᑳᕆᓗᒋᑦ ᐱᓕᕆᐊᒃᓴᕆᔭᐅᓂᐊᖅᑐᑦ ᐃᓕᓐᓂᐊᖅᑕᐅᓂᐊᖅᑐᓂᒃ 

ᑐᒃᓯᕋᕈᑎᒋᔭᐅᔪᒥᑦ ᐱᒋᐊᕈᑎᒋᔭᐅᔪᒥᓪᓘᓐᓃᑦ.  ᑕᒪᒃᑯᐊ ᐱᖃᓯᐅᑎᓗᒍ 

ᐃᓚᒌᒃᑐᓄᑦ ᑮᓇᐅᔭᐃᑦ 

ᑐᒃᓯᕋᐅᑎᓕᐅᕐᓂᕐᒧᑦ ᒪᓕᒐᒃᓴᑦ  

 

 

 

 

 

ᑲᑐᔾᔨᖃᑎᒋᔭᐅᔪᑦ/ᐃᓚᒋᔭᐅᔪᑦ 

 

 

 

 

ᑐᓴᐅᒪᖃᑦᑕᐅᑎᓂᖅ 

ᐱᒋᐊᕐᕕᒋᔭᐅᓚᐅᖅᑐᒥᒃ ᐅᓪᓗᕐᒥ ᑭᓪᓕᒋᔭᐅᓂᐊᖅᑐᒥᒃ ᐅᓪᓗᕐᒥ, 

ᐱᓕᕆᐊᕆᔭᐅᓂᐊᖅᑐᑦ, ᐱᔾᔪᑎᖏᑦ, ᖃᓄᐃᓕᐅᕈᑎᒋᔭᐅᓂᐊᖅᑐᓂᒃ ᐊᒻᒪᓗ 

ᖃᓄᖅᑑᕈᑎᓂᒃ, ᐊᒻᒪᓗ ᖃᖓᐅᔪᒃᑯᑦ ᐋᖅᑭᒃᓯᒪᓂᐊᕐᒪᖔᑦ ᐱᓕᕆᐊᖑᓗᓂ.  

ᑖᓐᓇ ᐱᓕᕆᐊᒃᓴᖅ ᐅᑯᓂᐅᓂᐊᖅᐸᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᒋᔭᖓᑕ 

ᐅᖓᑖᓅᑦ (ᒪᔾᔨ 31, 2015), ᓇᓗᓇᐃᔭᕐᓗᒋᑦ ᓇᓪᓕᐊᖑᔪᓂᒃ ᐱᓕᕆᐊᒃᓴᓂ 

ᐱᔭᕇᖅᑐᖃᕈᓐᓇᕐᓂᐊᕐᒪᖔᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂᒃ ᐊᒻᒪᓗ ᑭᓱᑦ 

ᐱᔭᕇᖅᑕᐅᔪᓐᓇᕐᓂᐊᕐᒪᖔᑖᒃ ᐊᕐᕌᒍᒥ ᐊᐃᑉᐹᓂ.  

 

ᓇᓗᓇᐃᔭᕐᓗᒋᑦ ᑭᓇᒃᑯᑦ ᑎᒥᐅᔪᑦ ᑲᑐᔾᔨᖃᑎᒌᖑᔪᓪᓘᓐᓃᑦ 

(ᑭᓪᓕᒋᔭᐅᓐᖏᓪᓗᑎᒃ ᓄᓇᓕᖕᒥ ᑎᒥᐅᔪᓂᒃ, ᐃᓛᒃᑰᖓᔪᓂᒃ ᑯᐊᐸᕇᓴᓂ, 

ᒐᕙᒪᓂᒃ ᒐᕙᒪᐅᓐᖏᑦᑐᓂᒃ ᑎᒥᐅᔪᓂᒃ) ᐃᓚᒋᔭᐅᓂᐊᖅᑐᓄᑦ ᐱᓕᕆᐊᕐᒥ 

ᐅᕝᕙᓘᓐᓃᑦ ᐃᓚᒋᔭᐅᔪᒃᓴᒫᖑᓂᐊᕐᓂᖏᓐᓂᒃ ᓴᖅᑭᑕᐅᔪᓂᒃ.  ᑐᑭᓯᒍᑎᓂᒃ 

ᑎᑎᕋᕐᓗᑎᒃ ᐅᖃᐅᓯᕆᑦᑎᐊᕐᓗᒋᑦ.   

 

ᐅᓂᒃᑲᐅᓯᕆᓗᒋᑦ ᖃᓄᖅ ᑐᓴᐅᒪᖃᑦᑕᐅᑎᓂᐊᕐᓂᔅᓯᓐᓂᒃ ᐱᓕᕆᐊᖑᔪᓄᑦ 

ᐸᕐᓇᒃᑕᐅᓯᒪᔪᓂᒃ, ᐃᓚᒋᓗᒋᑦ ᑲᔪᖏᖅᓴᐃᓂᕐᒥᒃ, ᖃᑭᒋᐊᖅᑎᑦᑎᓂᕐᒥᒃ, 

ᐊᒻᒪᓗ/ᐅᕝᕙᓘᓐᓃᑦ ᐊᓯᖏᑦᑎᒍᑦ ᓴᖅᑭᔮᕐᕕᐅᔪᓐᓇᖅᑐᓂᒃ.  

ᓇᓗᓇᐃᔭᐃᓗᑎᑦ ᖃᓄᖅ ᑖᓐᓇ ᐱᓕᕆᐊᕐᒥᑦ ᓴᖅᑭᑦᑐᑦ 

ᑐᓴᖅᑎᑕᐅᓂᐊᕐᓂᖏᓐᓂᒃ ᐃᓗᐊᓂ ᓯᓚᑖᓂᓗ.  

9. ᖃᐅᔨᓴᕐᓂᕐᒥᒃ ᑐᑭᒧᐊᒍᑎᑦ ᐅᓂᒃᑳᕐᓗᑎᑦ ᐃᓘᓐᓇᖏᓐᓂᒃ ᖃᓄᖅ ᑖᓐᓇ ᐱᓕᕆᐊᒃᓴᖅ 

ᐱᒋᐊᕈᑎᒃᓴᓪᓘᓐᓃᑦ ᖃᐅᔨᓴᖅᑕᐅᓇᔭᕐᒪᖔᑦ.  ᐅᓂᒃᑳᕆᓗᒋᑦ 

ᖃᓄᐃᓕᐅᕐᓂᐊᕐᓂᕐᓄᑦ ᐊᒻᒪᓗ ᑭᓱᓂᒃ ᓇᓗᓇᐃᒃᑯᑕᓂᒃ ᐊᑐᕐᓂᐊᕐᓂᕐᓂᓗ.  

ᑖᓐᓇ ᐊᐱᖅᑯᑎᑦ ᐅᑯᓂᖓ ᑭᐅᔾᔪᑎᖃᕆᐊᓕᒃ:   ᖃᓄᕐᓕ ᖃᐅᔨᓂᐊᖅᐱᑕ 

ᑖᓐᓇ ᐱᓕᕆᐊᖅ ᑲᔪᓯᑎᑦᑎᓯᒪᖕᒪᖔᑦ ᑐᕌᒐᕆᔭᐅᓚᐅᖅᑐᓂᒃ?  ᖃᓄᕐᓕ 

ᓇᓗᓇᐃᔭᐃᒍᓐᓇᕐᓂᐊᖅᐱᑕ ᓂᕆᐅᒋᔭᐅᓯᒪᓚᐅᖅᑐᓂᒃ ᐊᒃᑐᐃᒍᑎᓂᒃ 

ᓴᖅᑭᓚᐅᖅᑐᓂᓪᓗ ᐱᓕᕆᐊᕐᒥᑦ? ᖃᓄᐃᑦᑐᓂᒃ ᑐᑭᓯᒋᐊᕈᑎᓂᒃ 

ᓴᖅᑭᕝᕕᐅᓂᐊᖅᐸᑦ? 

 

ᑐᒃᓯᕋᖅᑐᑦ ᑲᔪᓯᖏᖅᓴᖅᑕᐅᓯᒪᕗᑦ ᖃᐅᔨᓴᑦᑎᐊᖁᓪᓗᒋᑦ ᖃᐅᔨᓴᕐᓂᕐᒧᑦ 

ᐸᕐᓇᐅᑎᒥᒃ ᐃᑲᔪᕈᓐᓇᕐᓂᐊᖅᑐᒥᒃ ᑖᔅᓱᒥᖓ ᐱᔭᕇᖅᓯᒪᓂᕐᒥᒃ 

ᑕᑕᑎᕆᐊᓕᖕᒥ.  

10.ᓴᖅᑭᑕᐅᔭᕆᐊᓖᑦ ᐊᑐᐃᓐᓇᕈᐃᓗᑎᒃ ᓴᖅᑭᑕᐅᓚᐅᖅᑐᓂᒃ ᐱᔭᕇᖅᑕᐅᔪᓐᓇᖅᑐᓄᑦ ᑐᕌᖓᔪᓂᒃ 

ᐱᓕᕆᐊᕐᒧᑦ, ᓱᕐᓗ ᐅᓂᒃᑳᓂᒃ, ᓴᖅᑭᑎᑦᑎᔪᒃᓴᓂᒃ, 

ᐊᔾᔨᓕᐅᖅᑕᐅᓯᒪᔪᓂᒃ/ᐊᓯᖏᓐᓂᓗ, ᓴᓇᔭᐅᔪᑦ.  

 

ᑐᒃᓯᕋᐅᑎᓄᑦ ᐅᖓᑖᓅᖅᓯᒪᔪᓄᑦ ᐊᑕᐅᓯᕐᒥᒃ ᐊᕐᕌᒍᒥ, ᓇᓗᓇᐃᖅᓯᓗᑎᒃ 

ᓇᓪᓕᐊᖑᔪᓂᒃ ᐱᔭᕇᖅᓯᔪᓐᓇᕐᓂᐊᕐᓂᕐᓂᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓂᒃ 

ᐊᒻᒪᓗ ᓇᓪᓕᐊᖑᔪᓂᒃ ᐱᔭᕇᖅᑕᐅᓂᐊᕐᓂᖏᑦ ᐊᕐᕌᒎᓂᐊᖅᑐᒥᒃ.  

11. ᖃᐅᔨᒪᔨᑕᐃᑦ ᐃᖅᑲᓇᐃᔮᕆᔭᐅᓯᒪᔪᓂᒃ ᓇᓕᖅᑲᓂᒃ ᐊᑐᓂᑦ ᐱᓕᕆᐊᕐᒥᑦ ᐃᑲᔪᕐᓂᐊᖅᑐᓄᑦ 

(ᐊᖏᓂᖅᐹᕆᓗᒍ ᐸᐃᑉᐹᖅ  8.5” x 11” ᒪᒃᐱᖓᓕᖕᓂ ᐊᑐᓂ), ᐊᒻᒪᓗ 

ᐃᑲᔪᕐᓂᐊᖅᑐᑦ ᐱᔪᓐᓇᕐᓂᕆᔭᖏᑦ ᐊᔪᓐᖏᓐᓂᕆᔭᖏᓪᓗ ᑎᑎᕋᓯᐅᑎᓗᒋᑦ.   

 

ᑐᒃᓯᕋᖅᓯᒪᔪᑦ ᓇᓗᓇᐃᖅᓯᔪᓐᓇᕐᒥᔪᑦ ᐊᒃᑐᐊᖓᔪᓂᒃ ᐱᓕᕆᐊᖑᔪᒧᑦ 

(ᐊᖏᓂᖅᐹᖑᔪᓂᒃ ᐸᐃᑉᐹᒃᑯᑦ ᒪᕐᕉᓗᑎᒃ  8.5” x 11” ᒪᒃᐱᖓᓂ), 

ᐅᖃᓕᒫᒐᓕᐊᖑᓯᒪᔪᓂᒃ ᐅᕝᕙᓘᓐᓃᑦ ᓴᖅᑭᑕᐅᔪᓂᒃ ᐱᓕᕆᐊᒃᓴᖃᖅᑐᓄᑦ 

ᑐᕌᖓᔪᓂᒃ ᑐᒃᓯᕋᐅᑎᒧᑦ.  

ᐃᓚᒌᒃᑐᓄᑦ ᑮᓇᐅᔭᐃᑦ 

ᑐᒃᓯᕋᐅᑎᓕᐅᕐᓂᕐᒧᑦ ᒪᓕᒐᒃᓴᑦ  

4.3 ᑮᓇᐅᔭᖅᑑᑎᒃᓴᕆᔭᐅᓂᐊᖅᑐᑦ ᑭᓱᓄᑦ ᐊᑐᕐᓂᐊᕐᓂᖏᑦ 

ᑐᒃᓯᕋᐅᑎᓕᐅᖅᑕᐅᔪᑦ ᐃᓚᒌᒃᑐᓄᑦ ᑮᓇᐅᔭᖏᓐᓄᑦ ᐱᑕᖃᕆᐊᖃᖅᑐᑦ ᐃᓘᓐᓇᖏᓐᓂᒃ ᑎᑎᕋᖅᓯᒪᔪᓂᒃ 

ᑮᓇᐅᔭᖅᑑᑎᒃᓴᓂᒃ.  ᑐᒃᓯᕋᐅᑎᑦ ᐊᒥᓱᓄᑦ ᐊᕐᕌᒍᓄᑦ ᐱᓕᕆᐊᖃᕈᒪᔪᓂᒃ ᐱᖃᓯᐅᑎᓯᒪᔭᕆᐊᓖᑦ 

ᐃᓛᒃᑰᖅᑐᒥᒃ ᓇᓗᓇᐃᔭᐅᑎᓂᒃ ᐊᑐᓂ ᐊᕐᕌᒎᓂᐊᖅᑐᓄᑦ.   

 

ᑮᓇᐅᔭᖅᑑᑎᒃᓴᑦ ᑎᑎᕋᖅᓯᒪᓂᖃᖃᑦᑕᖅᑐᑦ ᑮᓇᐅᔭᓂᒃ ᐊᑐᕐᓂᐊᖅᑐᓄᑦ ᐅᑯᓂᖓ ᓱᕐᓗ:   

• ᖃᐅᔨᒪᔨᑕᓂ 

• ᐃᖏᕐᕋᔾᔪᑎ 

• ᐱᖁᑎᑦ 

• ᐊᐅᓚᑦᑎᓂᕐᒥ 

• ᐊᓯᖏᑦ ᐱᔪᓐᓇᕐᓂᖃᖅᑐᑦ ᑮᓇᐅᔭᓂ ᐊᑐᖅᑕᐅᔪᑦ 

• ᐊᑎᖏᑦ ᐃᖅᑲᓇᐃᔮᕆᔭᖏᓪᓗ ᐱᓕᕆᐊᕐᒥ ᐃᖅᑲᓇᐃᔭᕐᓂᐊᖅᑐᑦ  

 

ᑐᒃᓯᕋᖅᑐᑦ ᑎᑎᕋᖅᓯᒪᒋᐊᖃᕐᒥᔪᑦ ᐊᓯᖏᓐᓂᑦ ᑮᓇᐅᔭᖅᑖᖅᓯᒪᔪᓂᑦ ᐊᑐᖅᑕᐅᓂᐊᖅᑐᓂᒃ ᐱᓕᕆᐊᕐᒧᑦ 

ᐱᒋᐊᕈᑎᒃᓴᒧᓪᓘᓐᓃᑦ, ᐃᓚᒋᓗᒋᑦ “ᑐᓂᔭᐅᓯᒪᔪᓂᒃ” ᑮᓇᐅᔭᓂᒃ, ᐊᒻᒪᓗ ᓇᓗᓇᐃᖅᓯᓗᑎᒃ ᑖᒃᑯᐊ 

ᑮᓇᐅᔭᐃᑦ ᐱᔭᐅᓯᒪᓕᕐᒪᖔᑖᒃ.  

4.4 ᐃᓄᒃᑕᖃᕆᐊᖃᕐᓂᖅ 

ᕿᑭᖅᑕᓃᒃᑯᑦ ᓯᕗᓪᓕᐅᑎᓯᒪᐃᓐᓇᕐᒪᑕ ᓇᓗᓇᐃᔭᐃᓐᓇᖃᑦᑕᖅᖢᑎᒃ ᐃᓄᐃᑦ ᐃᑲᔫᓯᐊᖅᑖᖅᑎᑕᐅᓂᖏᓐᓄᑦ 

ᐱᓕᕆᐊᕐᒥᑦ ᐱᒋᐊᕈᑎᒋᔭᐅᔪᓂᓪᓘᓐᓃᑦ ᐃᑲᔪᖅᑕᐅᔪᓂᒃ ᐃᓚᒌᒃᑐᓄᑦ ᑮᓇᐅᔭᖏᓐᓂᑦ, ᑐᒃᓯᕋᖅᑐᕐᓘᓐᓃᑦ 

ᐊᒻᒪᓗ ᐃᓚᒋᔭᐅᔪᓪᓘᓐᓃᑦ ᐱᓕᕆᐊᒃᓴᒥᒃ ᓴᖅᑭᑎᑦᑎᓂᐊᖅᑐᓂᒃ.   

 

ᑐᒃᓯᕋᖅᓯᒪᔪᑦ ᐃᓘᓐᓇᖏᓐᓂᒃ ᑐᑭᓯᒍᑎᓂᒃ ᑎᑎᕋᖅᓯᒪᓗᓂ ᖃᓄᖅ ᑖᓐᓇ ᐱᓕᕆᐊᒃᓴᖅ ᐃᓄᖕᓂᑦ 

ᐃᓚᐅᑎᑦᑎᓂᐊᕐᓂᖏᓐᓄᑦ ᐱᓕᕆᐊᕐᒥ ᐊᒻᒪᓗ ᓴᖅᑭᑎᑦᑎᓂᕐᒥᒃ.   

4.5 ᖃᐅᔨᓴᕐᓂᕐᒧᑦ ᐸᕐᓇᐅᑎ 

ᑐᒃᓯᕋᖅᑐᓕᒫᑦ ᑲᔪᖏᖅᑕᐅᓯᒪᕗᑦ ᐱᔭᕇᖅᓯᓗᑎᒃ ᕿᒥᕐᕈᓂᕐᒥᒃ ᐸᕐᓇᐅᑎᒥᒃ, ᓇᓂᔭᐅᔪᓐᓇᖅᖢᑎᒃ 

ᐃᓚᒌᒃᑐᓄᑦ ᑮᓇᐅᔭᖏᓐᓄᑦ ᑕᑕᑎᒐᒃᓴᓂᒃ.  ᑖᓐᓇ ᐸᕐᓇᐅᑎ ᑕᑕᑎᖅᑕᐅᔭᕆᐊᓕᒃ ᓇᓗᓇᐃᖅᓯᓯᒪᑦᑎᐊᕐᓗᓂ 

ᖃᓄᖅ ᑖᓐᓇ ᐱᓕᕆᐊᖑᓂᐊᖅᑐᖅ ᐱᒋᐊᕈᑕᐅᔪᒪᔪᕐᓘᓐᓃᑦ ᖃᐅᔨᓴᖅᑕᐅᓂᐊᕐᒪᖔᑦ, ᐃᓚᒋᓗᒋᑦ ᑐᕌᒐᒃᓴᑦ, 

ᓴᖅᑭᑦᑐᓂᒃ ᐊᒻᒪᓗ ᓇᓗᓇᐃᒃᑯᑕᓂᒃ, ᐊᒻᒪᓗ ᑖᒃᑯᐊ ᐊᔾᔨᒌᓐᖏᑦᑐᓂᒃ ᐅᓂᒃᑳᓕᐅᖅᑕᐅᓂᐊᖅᑐᑦ 

ᖃᓄᐃᑦᑑᓂᐊᕐᓂᖏᓐᓂᒃ.  ᑕᒪᒃᑯᐊ ᑐᑭᓯᒍᑎᑦ ᑎᑎᕋᖅᓯᒪᔭᕆᐊᓖᑦ ᐊᔾᔨᒌᓐᖏᒻᒪᑕ ᐃᓱᒪᒋᓗᒋᑦ ᖃᓄᖅ 

ᐱᔭᕆᐊᖅᑯᖅᑐᑎᒋᒻᒪᖔᑦ ᐱᓕᕆᐊᒃᓴᖅ, ᐊᒻᒪᓗ ᐊᑐᖅᑕᐅᓗᓂ ᕿᑭᖅᑕᓃ$ᑯᑦ ᐃᓗᓕᒋᔭᐅᖃᑕᐅᓂᐊᕐᒪᑕ 

ᑐᓐᓂᖅᑯᓯᐊᖅᑖᕐᓂᕐᒧᑦ ᐊᖏᕈᑎᓂᒃ.   

ᐃᓚᒌᒃᑐᓄᑦ ᑮᓇᐅᔭᐃᑦ 

ᑐᒃᓯᕋᐅᑎᓕᐅᕐᓂᕐᒧᑦ ᒪᓕᒐᒃᓴᑦ  

5.0 ᑐᑭᓯᕋᐅᑎᓂ ᕿᒥᕐᕈᓂᕐᒥᒃ ᖃᓄᐃᓕᐅᕈᑏᑦ  

5.1 ᒪᓕᒐᒃᓴᑦ ᕿᒥᕐᕈᔭᐅᓕᖅᑎᓪᓗᒋᑦ ᑐᒃᓯᕋᐅᑎᑦ   

ᐃᓚᒌᒃᑐᓄᑦ ᑮᓇᐅᔭᖏᓐᓂᒃ ᑲᑎᒪᔨᕋᓛᖏᑦ ᕿᒥᕐᕈᖃᑦᑕᖅᑐᑦ ᑐᒃᓯᕋᐅᑎᓕᒫᓂᒃ ᐱᔭᕇᖅᓯᒪᑦᑎᐊᖅᑐᓂᒃ 

ᐊᒻᒪᓗ ᖃᐅᔨᓴᖅᐸᒃᖢᒋᑦ ᐱᔪᓐᓇᕐᓂᖃᕐᒪᖔᑦ ᐊᑐᖅᖢᑎᒃ ᐋᖅᑭᒃᓯᒪᔪᒥᒃ ᒪᓕᒐᒃᓴᐅᔪᒥᒃ 

ᑐᑭᑖᖅᑎᑦᑎᕙᓪᓕᐊᒍᑎᒋᔭᐅᔪᓂᒃ, ᓇᓗᓇᐃᔭᖅᓯᒪᓪᓗᑎᒃ ᑐᑭᓯᒍᑎ 3ᒥ.  

 

ᑐᑭᓯᒍᑎ 3: ᐃᓚᒌᒃᑐᓄᑦ ᑮᓇᐅᔭᐃᑦ ᑐᒃᓯᕋᐅᑏᑦ ᕿᒥᕐᕈᔭᐅᓂᖏᑦ ᒪᓕᒐᒃᓴᑦ  

ᒪᓕᒐᒃᓴᑦ ᖃᓄᐃᓕᖓᓂᖓ 

ᑐᒃᓯᕋᖅᑑᑉ ᐱᔪᓐᓇᕐᓂᖃᕐᓂᖓ  ᑲᔪᓯᔪᖅ/ᑲᔪᓯᓐᖏᑦᑐᑦ 

ᐱᔭᕇᖅᓯᒪᓂᖏᑦ ᐃᓘᓐᓇᖏᑦ ᑕᑕᑎᕆᐊᓖᑦ  ᑲᔪᓯᔪᖅ/ᑲᔪᓯᓐᖏᑦᑐᑦ 

ᐋᖅᑭᒃᓯᒪᓂᖓ 

ᐋᖅᑭᒃᓯᒪᓂᖓᑦ ᐃᓚᒌᒃᑐᓄᑦ ᑮᓇᐅᔭᖏᖏᑕ ᑐᕌᒐᕆᔭᖏᓐᓂᑦ  

ᒪᓕᓐᓂᖓ ᑐᕌᒐᕆᔭᐅᔪᓂᒃ  

 

15 

10 

ᐱᒻᒪᕆᐅᓂᕆᔭᖓᑦ ᑐᒃᓯᕋᐅᑎᐅᑉ   

ᐱᔾᔪᑎᖓ, ᑐᕌᒐᖏᑦ, ᐱᔾᔪᓯᖏᑦ, ᐱᓕᕆᐊᕐᒧᑦ ᐸᕐᓇᐅᑎᑦ, 

ᓴᖅᑭᑎᑕᐅᓂᖓ,  

ᐃᓄᒃᑕᖃᕐᓂᖓ 

ᑐᓴᐅᒪᑎᑦᑎᓂᕐᒥᒃ, ᖃᐅᔨᓴᕐᓂᕐᒥᒃ, ᐅᓂᒃᑳᕐᓂᖅ,  

 

15 

10 

20 

10 

ᐊᑭᖏᑦ (ᑮᓇᐅᔭᖅᑑᑎᒃᓴᑦ 15 

ᑐᒃᓯᕋᖅᑑᑉ ᐱᔪᓐᓇᕐᓂᕆᔭᖓ 5 

ᑲᑎᓪᓗᒋᑦ ᓈᓴᐅᑎᑦ 100 

ᐃᓚᒌᒃᑐᓄᑦ ᑮᓇᐅᔭᐃᑦ 

ᑐᒃᓯᕋᐅᑎᓕᐅᕐᓂᕐᒧᑦ ᒪᓕᒐᒃᓴᑦ  

6.0  ᐊᐅᓚᑦᑎᓂᖅ ᐊᒻᒪ ᐅᓂᒃᑳᓕᐅᕐᓂᖅ   

6.1 ᑐᓴᒃᑲᐃᓂᖅ 

ᑐᒃᓯᕋᖅᑐᓕᒫᑦ ᑐᓴᖅᑎᑕᐅᓂᐊᖅᑐᑦ ᐃᓚᒌᒃᑐᓄᑦ ᑮᓇᐅᔭᖏᓐᓄᑦ ᑲᑎᒪᔨᕋᓛᖏᑦ ᑐᑭᑖᕈᑎᒋᔭᖏᓐᓂᒃ ᒪᕐᕉᓂᒃ 

ᐱᓇᓱᐊᕈᓯᓂ ᕿᒥᕐᕈᔭᐅᓚᐅᖅᑎᓪᓗᒋᑦ.   

 

ᒪᓕᓪᓗᒍ ᕿᒥᕐᕈᔭᐅᓂᕆᔭᖓᑦ ᑐᒃᓯᕋᐅᑎᐅᑉ, ᐃᓚᒌᒃᑐᓄᑦ ᑮᓇᐅᔭᖏᓐᓄᑦ ᑲᑎᒪᔨᕋᓛᑦ ᑐᑭᑖᖅᑎᑦᑎᔪᓐᓇᖅᑐᑦ 

ᑐᓂᓯᓗᑎᒃ ᑮᓇᐅᔭᓂᒃ ᑐᒃᓯᕋᖅᑕᐅᔪᓂᑦ ᑐᖔᓂᒃ.  ᑕᐃᒪᐃᑕᐅᔪᖃᕐᓂᖅᑲᑦ, ᐃᓚᒌᒃᑐᓄᑦ ᑮᓇᐅᔭᓄᑦ 

ᐊᐅᓚᑦᑎᔨᖓ ᐃᖅᑲᓇᐃᔭᖃᑎᖃᕐᓗᓂ ᑮᓇᐅᔭᖅᑖᖅᑎᑕᐅᓯᒪᔪᒥᒃ ᐋᖅᑭᒃᓯᒋᐊᕐᓗᑎᒃ ᐱᓕᕆᐊᕐᒧᑦ 

ᐋᖅᑭᐅᒪᓂᕆᓚᐅᖅᑕᖓᓂᑦ, ᐱᓕᕆᐊᒃᓴᒧᑦ ᐸᕐᓇᐅᑎᖏᓐᓂᒃ, ᖃᐅᔨᓴᕐᓂᕐᒧᑦ ᑐᑭᒧᐊᒍᑎᖏᓐᓂᒃ ᐊᒻᒪᓗ 

ᓴᖅᑭᑎᑕᐅᔪᓂᒃ.   

6.2 ᑐᓐᓂᖅᑯᓯᐊᖅᑖᕐᓂᕐᒧᑦ ᐊᖏᕈᑎ 

 ᑮᓇᐅᔭᑎᒍᑦ ᐊᖏᖃᑎᒌᒍᑎᖃᕐᓂᖅ ᐊᖏᖅᑕᐅᓯᒪᔪᓂᒃ ᑐᒃᓯᕋᖅᑐᓄᑦ ᐊᐅᓚᑕᐅᓂᐊᖅᑐᑦ 

ᑐᓐᓂᖅᑯᓯᐊᖅᑖᕐᓂᕐᒧᑦ ᐊᖏᕈᑎᑎᒍᑦ ᕿᑭᖅᑕᓃᒃᑯᓐᓄᑦ ᐊᒻᒪᓗ ᑐᒃᓯᕋᖅᑐᒥᒃ ᑎᒥᐅᔪᒥ.  ᑖᓐᓇ 

ᑐᓐᓂᖅᑯᓯᐊᖅᑖᕐᓂᕐᒧᑦ ᐊᖏᕈᑎᖓ ᒪᓕᒐᑎᒎᖅᓯᒪᔪᖅ ᐃᓗᓕᖏᑦ ᓇᓗᓇᐃᔭᖅᓯᒪᓪᓗᑎᒃ 

ᒪᓕᒃᑕᐅᒋᐊᖃᖅᑐᓂᒃ ᖃᓄᐃᓕᐅᖅᑕᐅᒋᐊᖃᖅᑐᓂᓕ ᐊᑐᖅᑕᐅᓂᐊᖅᑎᓪᓗᒋᑦ ᐃᓚᒌᒃᑐᓄᑦ ᑮᓇᐅᔭᐃᑦ 

ᐊᑐᖅᑕᐅᕌᓂᒋᐊᖃᖅᖢᑎᒃ ᑐᓂᔭᐅᓯᒪᔪᑦ.  ᐋᖅᑭᒃᓯᓯᒪᔪᖅ ᐱᓕᕆᐊᖑᓂᐊᖅᑑᑉ ᑭᓪᓕᒋᓂᐊᖅᑕᖏᓐᓂᒃ, 

ᐱᓕᕆᐊᒃᓴᐅᓂᐊᖅᑐᓂᒃ ᐸᕐᓇᐅᑎᓂᒃ, ᖃᖓᓗ ᐱᓕᕆᐊᒃᓴᕆᔭᐅᓂᐊᕐᓂᖓ.  ᓇᓗᓇᐃᔭᐃᓯᒪᖕᒥᔪᖅ 

ᕿᒥᕐᕈᔭᐅᒋᐊᖃᕐᓂᕐᒥᒃ ᐅᓂᒃᑳᓕᐅᕆᐊᖃᕐᓂᕐᒥᓗ.   

 

ᕿᑭᖅᑕᓃᒃᑯᑦ ᐊᒻᒪᓗ ᐃᓚᒌᒃᑐᓄᑦ ᑮᓇᐅᔭᖅᑖᖅᑐᖅ ᐊᑎᓕᐅᖅᓯᒪᓕᖅᑎᓪᓗᒋᑦ ᑐᓐᓂᖅᑯᓯᐊᖅᑖᕐᓂᕐᒧᑦ 

ᐊᖏᕈᑎᒥᒃ, ᕿᑭᖅᑕᓃᒃᑯᑦ ᑮᓇᐅᔭᓂᒃ ᑐᒃᓯᕋᐅᑕᐅᓯᒪᔪᓂᒃ ᑐᓂᓯᓂᐊᖅᑐᑦ  80%ᖏᓐᓂᑦ ᑮᓇᐅᔭᓂᒃ 

ᐊᖏᖅᑕᐅᓯᒪᔪᓄᑦ.  ᑖᒃᑯᐊ ᐊᒥᐊᒃᑯᖏᑦ  20%ᖏᑦ  ᑐᓂᔭᐅᓂᐊᖅᖢᑎᒃ ᒪᓕᒐᒃᓴᐃᑦ ᖃᓄᐃᓕᕈᑎᒃᓴᐃᓪᓗ 

ᑲᔪᓯᑎᑕᐅᓯᒪᓕᖅᑎᓪᓗᒋᑦ ᑐᓐᓂᖅᑯᓯᐊᖅᑖᕐᓂᕐᒧᑦ ᐊᖏᕈᑎᓂᑦ ᑲᔪᓯᑎᑕᐅᓯᒪᓕᖅᑎᓪᓗᒋᑦ ᑭᓯᐊᓂ.    

ᑮᓇᐅᔭᖅᑕᖃᖅᐸᑦ ᐊᑐᖅᑕᐅᓐᖏᑦᑐᓂᒃ ᐅᑎᖅᑎᑕᐅᔭᕆᐊᓖᑦ ᕿᑭᖅᑕᓃᒃᑯᓐᓄᑦ.  ᑮᓇᐅᔭᓂᒃ ᐊᒥᐊᒃᑯᓂᒃ 

ᐱᓯᒪᔭᐅᔪᓐᓇᓐᖏᑦᑐᑦ ᑐᒃᓯᕋᓚᐅᖅᑐᒧᑦ ᐊᖏᖅᑕᐅᓯᒪᓐᖏᑎᓪᓗᒋᑦ ᐱᓕᕆᐊᕐᒥ ᐊᓯᔾᔨᖅᓯᒍᒪᓂᕐᒧᑦ 

ᑐᒃᓯᕋᐅᑎᖃᓚᐅᓐᖏᑎᓪᓗᒍ, ᐊᑐᐃᓐᓇᐅᓪᓗᑎᒃ ᐃᓗᓕᖏᓐᓂᑦ ᑐᓐᓂᖅᑯᓯᐊᖅᑖᕐᓂᕐᒧᑦ ᐊᖏᕈᑎᓂ.   

 

ᒪᓕᒐᒃᓴᐃᑦ ᖃᓄᐃᓕᐅᕈᑎᑦ ᑐᓐᓂᖅᑯᓯᐊᖅᑖᕐᓂᕐᒧᑦ ᐊᖏᕈᑎᖓ ᒪᓕᒃᑕᐅᒋᐊᖃᖅᑐᑦ.  ᑖᒃᑯᐊ ᒪᓕᒐᒃᓴᐃᑦ 

ᖃᓄᐃᓕᐅᕈᑏᓪᓗ ᓯᖁᒥᑕᐅᒍᑎᒃ ᐊᒻᒪᓗ/ᐅᕝᕙᓘᓐᓃᑦ ᐊᑐᕐᓂᕐᓗᒃᑕᐅᑉᐸᑕ ᑮᓇᐅᔭᐃᑦ ᑐᓂᔭᐅᓯᒪᔪᓂᒃ 

ᐃᓚᒌᒃᑐᓄᑦ ᑮᓇᐅᔭᖏᓐᓂᑦ ᖃᐅᔨᓴᖅᑕᐅᓛᖅᑐᑦ.  ᑕᐃᒃᑯᐊ ᓯᖁᒥᑦᑎᓯᒪᔪᑦ ᓯᕗᓂᕐᒥᒃ 

ᐱᓇᓱᓕᕋᓗᐊᖅᑎᓪᓗᒋᑦ ᐱᑎᑕᐅᓐᖏᑐᐃᓐᓇᕆᐊᖃᖅᑐᑦ ᕿᑭᖅᑕᓃᒃᑯᓐᓄᑦ, ᐊᒻᒪᓗ ᒪᓕᒐᑎᒍᑦ 

ᐱᓕᕆᐊᖑᑐᐃᓐᓇᕆᐊᖃᖅᖢᓂ.  



 

 

15 

ᐃᓚᒌᒃᑐᓄᑦ ᑮᓇᐅᔭᐃᑦ 

ᑐᒃᓯᕋᐅᑎᓕᐅᕐᓂᕐᒧᑦ ᒪᓕᒐᒃᓴᑦ  

6.3 ᐱᓕᕆᐊᕐᒥ ᐊᓯᔾᔨᖅᓯᓂᕐᒧᑦ ᐊᐅᓚᑦᑎᓂᕐᒥᒃ  

ᑖᓐᓇ ᐱᓕᕆᐊᒃᓴᖅ ᐱᒋᐊᕈᑎᒋᔭᐅᔪᕐᓘᓐᓃᑦ ᑮᓇᐅᔭᖃᖅᑎᑕᐅᓯᒪᓐᓂᕈᓂ ᐃᓚᒌᒃᑐᓄᑦ ᑮᓇᐅᔭᖏᓐᓂᑦ 

ᐊᒻᒪᓗ ᐱᔮᖅᑯᒨᓐᖏᑦᑐᒥᒃ ᐊᓯᔾᔨᖅᑕᐅᒋᐊᖃᖅᐸᑦ, ᑖᓐᓇ ᑮᓇᐅᔭᖃᖅᑎᑕᐅᔪᑦ ᑐᓂᓯᒋᐊᖃᕋᔭᖅᑐᖅ 

ᐱᓕᕆᐊᒃᓴᒥ ᐊᓯᔾᔨᖅᓯᓂᕐᒧᑦ ᑐᒃᓯᕋᐅᑎᒥᒃ ᐅᖃᐅᓯᕆᔭᐅᓯᒪᑎᓪᓗᒍ ᐃᓗᓕᖏᓐᓂᒃ ᑐᓐᓂᖅᑯᓯᐊᖅᑖᕐᓂᕐᒧᑦ 

ᐊᖏᕈᑎᓂ.  

 

ᐱᓕᕆᐊᒃᓴᒥ ᐊᓯᔾᔨᖅᓯᓂᕐᒧᑦ ᑐᒃᓯᕋᐅᑎᑦ ᑐᓂᔭᐅᔭᕆᐊᓖᑦ ᑖᓐᓇ ᐱᓕᕆᐊᒃᓴᕆᔭᐅᔪᑦ 

ᐃᒪᓐᓇᐃᓕᖓᓕᖅᑎᓪᓗᒍ:   

• ᑮᓇᐅᔭᖅᑖᒃᑲᓐᓂᕆᐊᖃᖅᐸᑦ ᐱᓕᕆᐊᒃᓴᕆᔭᐅᔪᖅ  

• ᐱᓕᕆᐊᒃᓴᖅ ᖃᖓᒃᑯᑦ ᐱᒋᐊᕐᕕᖓ ᐱᔭᕇᕐᕕᒃᓴᖓᓗ ᐊᓯᔾᔨᖅᑕᐅᑉᐸᑕ   

• ᐊᖏᔪᒥᒃ ᐊᓯᔾᔨᖅᓯᓂᖅᐸᑦ ᐱᓕᕆᐊᒃᓴᒧᑦ ᐸᕐᓇᐅᑎᓂᒃ   

• ᐊᓯᔾᔨᖅᓯᔪᖃᕐᓂᖅᐸᑦ ᐱᓕᕆᐊᑉ ᖃᓄᐃᓕᖓᓂᖓᓄᑦ, ᓂᕆᐅᒋᔭᐅᓯᒪᔪᓪᓗ ᑭᓱᓂᒃ 

ᓴᖅᑭᑦᑐᖃᕐᓂᐊᕐᓂᖓ, ᐅᕝᕙᓘᓐᓃᑦ ᖃᐅᔨᓴᕐᓂᕐᒧᑦ ᑐᑭᒧᐊᒍᑎᑦ   

ᑮᓇᐅᔭᖃᖅᑎᑕᐅᔪᑦ ᐱᓕᕆᐊᒃᓴᑦ ᐊᓯᔾᔨᖅᑕᐅᓂᐊᕋᓱᒋᔭᐅᓗᑎᒃ ᖁᓛᓂ ᓇᓗᓇᐃᔭᖅᑕᐅᔪᓂᒃ ᐅᖃᐅᓯᐅᔪᒥᒃ, 

ᑐᑭᓯᒋᐊᕐᕕᐅᒋᐊᖃᖅᑐᖅ ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒧᑦ ᑲᒪᔨᖓᓂ ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᑦ.  

ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒧᑦ ᑲᒪᔨᖓ ᑕᑕᑎᒐᒃᓴᒥᒃ ᑐᓂᓯᓗᓂ ᑐᒃᓯᕋᐅᑎᐅᔪᒥᒃ ᐊᓯᔾᔨᖅᓯᒍᒪᓂᕐᒥᒃ, 

ᐊᒻᒪᓗ ᐃᑲᔪᖅᑎᒌᓪᓗᑎᒃ ᐱᔭᕇᖅᑕᐅᓂᐊᕐᒪᑦ.   

 

ᑐᓯᔪᖃᖅᐸᑦ ᐱᓕᕆᐊᕐᒥ ᐊᓯᔾᔨᖅᓯᒍᒪᓂᕐᒥᒃ ᑐᒃᓯᕋᐅᑎᒥᒃ, ᕿᑭᖅᑕᓃᒃᑯᑦ ᕿᒥᕐᕈᓂᐊᖅᑕᖓᑦ ᐊᒻᒪᓗ 

ᓇᓪᓕᖓᓐᓂᒃ ᑐᑭᑖᖅᑎᑦᑎᓗᑎᒃ: 

1. ᐊᖏᕐᓗᒍ ᑐᒃᓯᕋᐅᑎ ᑕᐃᒪᐃᓕᖓᑎᓪᓗᒍ  

2. ᐊᖏᕐᓗᒍ ᑐᒃᓯᕋᐅᑎ ᒪᓕᒐᒃᓴᖃᕐᓗᓂ (ᓱᕐᓗ ᑮᓇᐅᔭᖅᑑᑎᒃᓴᕆᔭᐅᓂᐊᖅᑐᑦ 

ᓇᓗᓇᐃᔭᖅᑕᐅᓂᖏᑦ ᐊᒻᒪᓗ ᐅᓂᒃᑳᓕᐅᕈᑕᐅᒋᐊᖃᕐᓂᖅ) 

3. ᐊᒡᒑᕐᓗᒍ ᑐᒃᓯᕋᐅᑎ ᐊᒻᒪᓗ ᐱᔾᔪᑎᒋᔭᐅᔪᑦ ᓇᓗᓇᐃᔭᖅᑕᐅᓗᑎᒃ ᐊᒻᒪᓗ ᓇᓖᕌᒐᒃᓴᓂ 

ᑐᓂᓯᓗᑎᒃ ᐱᓇᓱᓚᐅᖅᑐᒧᑦ   

4. ᐊᒡᒑᕐᓗᒍ ᑐᒃᓯᕋᐅᑎ ᐊᒻᒪᓗ ᓄᖅᑲᖅᑎᓪᓗᒍ ᑐᓐᓂᖅᑯᓯᐊᖅᑖᕐᓂᕐᒧᑦ ᐊᖏᑎ, ᐊᒻᒪᓗ 

ᐊᑐᖅᑕᐅᓐᖏᑦᑐᑦ ᑮᓇᐅᔭᐃᑦ ᐃᓚᒌᒃᑐᓄᓐᓂᓐᖔᖅᑐᓂᒃ ᐅᑎᖅᑎᑕᐅᑲᐅᑎᒋᔭᕆᐊᓖᑦ 

ᕿᑭᖅᑕᓃᒃᑯᓐᓄᑦ. 

6.4 ᐅᓂᒃᑳᓕᐅᕆᐊᖃᕐᓂᖅ 

ᐃᓚᒌᒃᑐᓄᑦ ᑮᓇᐅᔭᓂᑦ ᐊᖏᖅᑕᐅᔪᑦ ᒪᓕᒋᐊᖃᖅᑐᑦ ᐊᑖᓃᑦᑐᓂᒃ ᐅᑯᓂᖓ ᐅᓂᒃᑳᓕᐅᕆᐊᖃᖅᑎᓪᓗᒋᑦ 

ᑐᓐᓂᖅᑯᓯᐊᖅᑖᕐᓂᕐᒧᑦ ᐊᖏᕈᑎᓂ ᓇᓗᓇᐃᔭᐅᓯᒪᑎᓪᓗᒍ:   

1. ᖃᑯᑎᒃᑯᑦ ᐅᓂᒃᑳᓕᐅᕐᓂᖅ 

2. ᑭᖑᓪᓕᖅᐹᖅᓯᐅᑎᒥᒃ ᐅᓂᒃᑳᓕᐅᕐᓂᖅ 

3. ᓇᓗᓇᐃᔭᖅᓯᒪᔪᓂᒃ ᖃᓄᐃᓕᐅᕈᑕᐅᓚᐅᖅᑐᓂᒃ   

ᐃᓚᒌᒃᑐᓄᑦ ᑮᓇᐅᔭᐃᑦ 

ᑐᒃᓯᕋᐅᑎᓕᐅᕐᓂᕐᒧᑦ ᒪᓕᒐᒃᓴᑦ  

4. ᓇᓗᓇᐃᔭᐃᓂᕐᒥᒃ ᖃᓄᖅ ᑮᓇᐅᔭᐃᑦ ᐊᑐᖅᑕᐅᓚᐅᕐᓂᖏᓐᓂᒃ (ᐱᖃᓯᐅᑎᒍᓐᓇᖅᑐᓂᒃ 

ᓈᓴᖅᑕᐅᓯᒪᔪᓂᒃ ᑮᓇᐅᔭᐃᑦ ᓇᓕᖅᑲᖏᓐᓂᒃ)   

5. ᐊᔾᔨᖏᓐᓂᒃ ᑐᑭᓯᒋᐊᕈᑎᓂᒃ, ᐅᓂᒃᑳᓂᒃ, ᓴᖅᑭᑕᐅᓯᒪᔪᓂᒃ ᐅᕝᕙᓘᓐᓃᑦ ᑐᓴᒐᒃᓴᓕᐊᖑᓯᒪᔪᓂᒃ 

ᐊᑐᖅᑕᐅᓚᐅᖅᑐᓂᒃ ᐱᓕᕆᐊᒃᓴᒧᑦ  

 

ᕿᑭᖅᑕᓃ$ᑯᑦ ᐱᔪᓐᓇᐅᑎᖓᓂᒃ ᐊᑐᕐᓗᑎᒃ ᓴᖅᑭᑎᑦᑎᔪᓐᓇᖅᑐᑦ ᐱᓕᕆᐊᖑᓯᒪᔪᓂᒃ 

ᐱᒋᐊᕈᑎᒋᔭᐅᔪᓂᓪᓘᓐᓃᑦ ᑮᓇᐅᔭᖅᑖᖅᑎᑕᐅᓯᒪᔪᓂᒃ ᐃᓚᒌᒃᑐᓄᑦ ᑮᓇᐅᔭᖏᓐᓂᑦ.  ᓱᓕᓗ, 

ᐅᓂᒃᑳᓕᐅᕈᑕᐅᓯᒪᔪᓂᒃ ᑐᓂᔭᐅᖃᓯᐅᔾᔭᐅᓛᖅᑐᑦ ᐸᕕᓐᓛᓐᑯᓐᓂ ᒪᓕᓪᓗᒍ ᐃᓄᐃᑦ 

ᐊᒃᑐᖅᑕᐅᓂᐊᕐᓂᖏᓐᓂᒃ ᐃᑲᔫᓯᐊᒃᓴᖏᓐᓄᑦ ᐊᖏᕈᑎᒥᒃ.  ᑭᖑᓪᓕᖅᐹᒥᒃ, ᐱᓕᕆᐊᖑᓚᐅᖅᑐᖅ 

ᖃᓄᐃᓕᐅᕈᑎᒋᔭᐅᓚᐅᖅᑐᑦ ᐊᑐᖅᑕᐅᑐᐃᓐᓇᕆᐊᖃᖅᑐᑦ   ᕿᑭᖅᑕᓃᒃᑯᓐᓄᑦ ᐸᕕᓐᓛᓐᑯᓐᓄᓘᓐᓃᑦ 

ᐊᓪᓚᕕᖕᒥᐅᑕᓂ ᓯᓚᑖᓃᑦᑐᓪᓘᓐᓃᑦ ᑐᓴᖅᑕᐅᔪᓐᓇᕐᓂᐊᕐᒪᑕ.  


